
Жиынға Премьер-Министр Асқар 
М а м и н ,  П р е з и д е н т  Ә к і м ш і л і г і н і ң 
Басшысы Бақытжан Сағынтаев, Ұлттық 
банк төрағасы Ерболат Досаев, Премьер-
Министрдің бірінші  орынбасары – 
Қаржы министрі  Әлихан Смайылов, 

П р е м ь е р - М и н и с т р д і ң  о р ы н б а с а р ы 
Г ү л ш а р а  Ә б д і қ а л ы қ о в а ,  П р е з и д е н т 
Әкімшілігі Басшысының бірінші орын-
басары Дархан Кәлетаев, Президенттің 
экономикалық мәселелер жөніндегі 
көмекшісі Тимур Сүлейменов, Еңбек 

ж ә н е  ә л е у м е т т і к  қ о р ғ а у  м и н и с т р і 
Бердібек Сапарбаев қатысты.

Қ а с ы м - Ж о м а р т  Т о қ а е в  ә д і л е т т і 
әлеуметтік саясаттың айрықша маңызы, 
әсіресе, ауыр жағдайға тап болған адам-
дармен қатынасты қалыптастыруда екенін 
атап өтті. Сондай-ақ, Қазақстан Президенті 
цифрлық платформаны қолдана отырып, 
бірыңғай әлеуметтік картаны кешіктірмей 
енгізу қажеттігін айтты.

Кеңес барысында Еңбек және әлеуметтік 
қорғау министрінің атаулы әлеуметтік 
көмек көрсету жағдайлары жөніндегі есебі 
тыңдалды.

– Осы маңызды салада халықтың 
жағдайын жақсартуға мүмкіндік беретін 
ауқымды жұмыстар жүргізілуде. Сонымен 
қатар, атаулы әлеуметтік көмек көрсету 
шаралары кезінде заң бұзушылықтар, тіпті 
алаяқтық жолдар да анықталды. Бұл бюд-
жет үшін жоспарланбаған шығын, – деп 
баяндады Бердібек Сапарбаев.

Ж и ы н  қ о р ы т ы н д ы с ы  б о й ы н ш а 
Мемлекет басшысы аталған саладағы 
т е р і с  ә р е к е т т е р д і  ж о ю  ү ш і н  Е ң б е к 
және әлеуметтік қорғау министріне 
атаулы әлеуметтік  көмектің  берілу 
тәртібін реттеу жөнінде шұғыл шара-
лар қабылдауды тапсырды, сондай-ақ, 
Президент Әкімшілігі  мен Үкіметке 
бірқатар нақты тапсырма берді. 

Қазақстан Президенті 
Қасым-Жомарт Тоқаевтың 
төрағалығымен халықты 
әлеуметтік қорғау мәселелері 
жөнінде кеңес өтті.

ӘДІЛЕТТІ ӘЛЕУМЕТТІК САЯСАТТЫҢ МАҢЫЗЫ

РЕСПУБЛИКАЛЫҚ  ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

Арыстағы төтенше жағдай бақылауда
ЖЕДЕЛ АҚПАРАТ

Мұның ішінде 193 қызметкер және 23 
техника азаматтық қорғау органдарына 
тиесілі. Сондай-ақ, 270 қызметкер мен 
30 техника полиция бөліністерінен тар-
тылды.

Арыс қаласындағы қоғамдық тәртіпті 
қадағалау үшін Ұлтық ұланның әскери 
бөлімінен 500 жауынгер жолданды. 
Осы факт бойынша ІІМ-нің оңтүстік 
өңірлік әскери-тергеу басқармасының 
Шымкент бөлімі Қылмыстық кодекстің 
462-бабының 1-бөлігі (қару, сондай-ақ, 
басқаларға қауіп тудыратын заттар мен 
нәрселерді сақтау ережесін бұзу) бой-
ынша қылмыстық іс тіркеді.

Б а р л ы қ  ж а ғ д а й  і ш к і  і с т е р 
органдарының қадағалауында.

С о н д а й - а қ ,  ә л е у м е т т і к  ж е л і л е р д е 
Арыс қаласында балалардың жоғалуы 
туралы ақпарат таралды. Бұл ақпарат 
тексерілуде.  Ішкі  істер министрлігі 
тұрғындарды үрейге бой алдырмауға 
шақырады. Ресми ақпараттарға ғана 

сүйену қажеттігін ескертеді. 
А р ы с  қ а л а с ы н д а ғ ы  ә с к е р и  б ө л і м 

қоймасында болған жарылысқа байла-
нысты қала тұрғындары эвакуацияла-
нып жатыр. Бұл жайында ІІМ Төтенше 
жағдайлар комитетінің ресми өкілі 
Нұрсұлтан Нұрахметов айтты. 

« А р ы с  қ а л а с ы  ә к і м і н і ң  ө к і м і м е н 
халықты Арыстан 50 шақырым жердегі 
Монтайтас ауылдық округіне эваку-
ациялау жүргізіліп жатыр. Бұл үшін 
20 автобус жұмылдырылды. Сонымен 
қатар, халықты көшіру үшін Шымкент 
қаласының әкімдігі 36 автобус жіберді. 
Шымкент қаласында 15 эвакуациялау 
бекеті құрылды. Қазіргі уақытта Арыстан 
1 7  б а л а  ж е т к і з і л і п ,  С а м а л - 3  ш а ғ ы н 
ауданындағы Назарбеков атындағы №87 
мектепке орналастырылды», – деді ол. 

Оның атап өтуінше, оқиға орнына 
жұмылдырылған азаматтық қорғаныс 
к ү ш т е р і н і ң  і с - қ и м ы л ы н  ү й л е с т і р у 
м а қ с а т ы н д а  ө ң і р г е  І І М  Т ө т е н ш е 

жағдайлар комитетінің төрағасы 
Владимир Беккер келді.  «Өртті 
сөндіруге Түркістан облыстық ТЖД 
өрт сөндіру бөлімшесінің күштері 
м е н  қ ұ р а л - ж а б д ы қ т а р ы ,  ж е к е 
құрамның 75 маманы мен 16 техни-
касы жұмылдырылды. Өрт орнына 
қосымша Шымкент қалалық ТЖД-
ның 118 маманы мен 7 техникасы 
жіберілді», – деді ресми өкіл.  

Н .  Н ұ р а х м е т о в т і ң  а й т у ы н -
ша, төтенше оқиға орнында ІІМ 
бөлімшелерінен жеке құрамның 
4 6 3  м а м а н ы  м е н  5 3  т е х н и к а -
с ы ,  о н ы ң  і ш і н д е  а з а м а т т ы қ 
қ о р ғ а н ы с  о р г а н д а р ы н ы ң  1 9 3 
қызметкері  мен 23  техникасы, 
п о л и ц и я  б ө л і м ш е л е р і н і ң  2 7 0 
қ ы з м е т к е р і  м е н  3 0  т е х н и к а -
сы жұмылдырылған.  «Төтенше 
ж а ғ д а й д ы  ж о ю  ж ұ м ы с т а р ы 
жалғасып жатыр», – деді ол. 

Ал Түркістан облысы әкімдігінен мәлім 
еткендей, қала тұрғындарын эвакуация-
лау үшін 3 лагерь ұйымдастырылды: 1. 
Ақдала бұрылысы; 2. 41 разъез; 3. Су 
қоршауы. «Барлық үш бағыт бойынша 
әскери көліктер, қосбілікті камаздар, 
арнайы отрядтар қозғалады. Оқиға ор-
нына жеткеннен кейін тұрғындарды 
аудан әкімдері қарсы алып, орналастыру 
лагерьлеріне бөледі. Барлық әлеуметтік 
нысандарды (балалар,  ауруханалар) 
полиция қызметкерлері эвакуациялай-
тын болады. Айта кетерлігі, Бөген су 
қоймасына ешқандай қауіп жоқ, тиісті 
мамандар жағдайды бақылауға алып 
отыр.  Сонымен қатар,  Отырар мен 
Ордабасы аудандарында 100 орынға 
арналған қосымша госпитальдар тігіліп, 
30 жедел жәрдем көлігі жұмыс істеуде», 
– делінген әкімдік ақпаратында. 

С о н ы м е н  қ а т а р ,  І І М  м ә л і м е т і н е 
сүйенсек, Түркістан қаласына Арыстан 
60 тұрғын әкелінген. Оларды С. Ерубаев 
атындағы мектеп-интернетқа орна-
ластырды.  Полиция қызметкерлері , 
прокуратура өкілдері мен жергілікті 
тұрғындар оларға ауыз су, азық-түлік 
және үлкен қазанмен палау дайындап, 

Арыс қаласында полиция қызметкерлері қоғамдық тәртіпті 
сақтауға, эвакуацияланған азаматтардың мүлкін күзетуге 
тартылды. Жалпы, жеке құрамның 463 қызметкері мен Ішкі 
істер министрлігі бөліністерінің 53 техникасы Арыс қаласынан 
көшірілгендерге көмек көрсетуде.

көмектерін көрсетуде.
К е ш е  о б л ы с  б а с ш ы с ы  Ө м і р з а қ 

Ш ө к е е в  б а с т а ғ а н  а р н а й ы  к о м и с -
сия Арыстағы әскери бөлімге келіп, 
жағдайдың ауқымымен танысқан соң, 
т ұ р ғ ы н д а р ы н  э в а к у а ц и я л а у  т у р а л ы 
шешім қабылданғанын мәлім етті. 

С о н д а й - а қ ,  б е л г і л і  б о л ғ а н д а й , 
П р е з и д е н т  Қ а с ы м - Ж о м а р т  Т о қ а е в 
Арыстағы оқиғаға байланысты Түркістан 
облысына барады. «Мемлекет басшысы-
мен бірге Премьер-Министрдің орын-
басары Жеңіс Қасымбек және құзырлы 
мемлекеттік  органдардың басшыла-
ры да барады. Президент түске дейін 
Қорғаныс,  Ішкі істер министрлеріне 
және Түркістан облысының әкіміне 
Арыстағы жарылыстың зардаптарын жою 
жөнінде шұғыл шаралар қабылдауды, 
тұрғындардың қауіпсіздігін қамтамасыз 
етуді  және жарылыстың себептерін 
анықтауды тапсырған болатын», – деді 
Мемлекет басшысының баспасөз хат-
шысы Б.  Уәли.  Шымкент қаласының 
Төтенше жағдайлар департаментінде 
«Қауырт желі» ашылды, онда кез келген 
ақпаратты тәулік бойы алуға болады. 
Қауырт желі нөмірі: 8 (7252) 44-94-72.

Қылмыс саны қысқарып келеді
Министр мұндай кездесулер 

тұрғындардың ішкі істер орган-
дары туралы ойын білуге, сондай-
ақ, қандай бағытта жұмыс істеу 
керектігін анықтауға мүмкіндік 
беретінін айтты. «Бұл кездесу екі 
тарапқа да пайдалы болмақ. Ашық 

әңгіме, дескурсивті диалогқа 
құрылады деген сенімдемін. 
Ішкі істер органдары – елдегі 
қоғамдық тәртіптің тірегі және 
азаматтарымыздың қауіпсіздігінің 
кепілі.  Сондықтан бұл орган 
үнемі жетілу үстінде болуы тиіс», 
– дей келе министр еліміздің 
криминалдық ахуалына тоқталып 
өтті. Оның мәлімдеуінше, жыл 
басынан бері елдегі қылмыс 9%-
ға (110 мыңға дейін) азайды. Аса 
ауыр қылмыс саны – 7,7%, ор-
таша –12,4% және онша ауыр 

е м е с  қ ы л м ы с т а р  –  4 , 7 % - ғ а 
қысқарды. Кісі өлтіру – 24%, 
қарақшылық шабуыл – 2%, тонау 
– 10%, зорлық – 6%, ұрлық – 
13%, бұзақылық – 22%-ға кеміді. 
Сондай-ақ, жасөспірімдер тара-
пынан қоғамдық орындар (12%) 
мен көшелерде (17%) орын алған 
қылмыстар (4,3%), мас күйінде 
жасалған қылмыстар (5,7%), атыс 
қаруы қолданылған қылмыстар 
(21,2%-ға) төмендеді. 

«Осы жыл министрлік үшін 
ерекше жыл болып отыр. Елбасы 
және Мемлекет басшысының 
тапсырмасы бойынша біз саланы 
жаңғыртуды келесідей бағыттарда 
жүргізіп жатырмыз. Бірінші – 
бұл қоғаммен өзара іс-қимылды 
жақсарту, полиция қызметінің 
ашықтығы мен айқындылығын 
қамтамасыз ету, сервистік үлгіге 
көшу», – деді ведомство басшы-

сы. Оның айтуынша, осы мақсатта 
қалалық және аудандық полиция 
бөлімдерінде ХҚКО қағидаты бой-
ынша фронт-кеңселер құрылған. 
Бүгінде елімізде 174 фронт-кеңсе 
жұмыс істеп тұр, оған кез келген 
азамат келіп, қажетті кеңес ала 
алады. Ел бойынша күн сайын 

осындай қабылдау бөлмелерінде 
5 мыңнан астам азаматқа қызмет 
көрсетіледі, азаматтар туындаған 
мәселелерін полиция ғимаратына 
бармай-ақ, сол жерде шешіп ала-
ды. 

С о н ы м е н  қ а т а р ,  « Ж о л д а 
қ а б ы л д а у »  а й  с а й ы н ғ ы  к е ң 
а у қ ы м д ы  а к ц и я с ы н  ө т к і з у 
тәжірибесі енгізілген. Акция 
кезінде департамент басшы-
лары азаматтарды кабинеттен 
тыс жерде, яғни көшелер мен 
аулаларда қабылдау жүргізеді. 

Акция өткізілген екі айдың ішінде 
34 мыңнан астам адамға кеңес 
берілді. Негізінен, азаматтар та-
рапынан түскен сұрақтар ЖҚЕ 
бұзғаны үшін айыппұл төлеуге 
(22% немесе 8 014), жол қозғалысын 
ұйымдастыруға (16% немесе 5 853), 
көші-қон заңнамасын сақтауға 
(15% немесе 5 566), автокөлікті 
тіркеуге (14% немесе 5 305), 
жүргізуші куәліктерін беру және 
айырбастауға (11% немесе 4 039), 
автокөлікті қайта жабдықтау (9% 
немесе 3 229) тәртібіне қатысты 
болып отыр. Министр, сондай-ақ, 
халыққа барынша ашық болу үшін 
әлеуметтік желілерде белсенді 
жұмыс жүргізіліп жатқанын айт-
ты. 

А й т қ а н д а й ,  б ү г і н д е  ә р б і р 
п о л и ц и я  д е п а р т а м е н т і н і ң 
в е д о м с т в о л ы қ  с а й т ы  б а р , 
әлеуметтік желілерде аккаунттар 

құрылған. Оларға жазылушы-
лар саны 650 мыңнан асқан. Бұл 
жұмыс одан әрі жандандырылмақ. 

Профилактика – пәрменді 
шара

Ведомство басшысы бүгінде 
қылмыстың алдын алуға көп 
көңіл бөлініп отырғанын тілге 
тиек ете кетті. Оның айтуынша, 
қылмыстың алдын алуда басым 
күшке ие – бұл учаскелік полиция 
инспекторлары. Бүгінде 147 мың 
адам учаскелік инспекторлардың 
бақылауында тұр. «Сондықтан да 
біз бұл қызметті нығайту бойын-
ша жүйелі шаралар қабылдаймыз. 
Ж е р г і л і к т і  а т қ а р у ш ы 
о р г а н д а р д ы ң  қ о л д а у ы м е н 
автокөліктер бөлініп, учаскелік 
полиция пункттері жөнделіп, 
қызметкерлерді әлеуметтік қорғау 
жақсаруда. Сонымен қатар, ұсақ 
құқық бұзушылықтарға  ден 
қойылуда. Біз құқық бұзушылыққа 
«мүлдем төзбеушілік» қағидатын 
қалыптастыра отырып, аса ауыр 
қ ы л м ы с т а р д ы ң  а л д ы н  а л у ғ а 
жұмыс істейміз. Бұл бағытта 
б і з б е н  ж е р г і л і к т і  ж е р л е р -
де құрылатын Профилактика 
кеңестері, Қоғамдық кеңестер, 
күзет құрылымдары және де 
құқық қорғау бағытындағы басқа 
да ұйымдар ынтымақтастықта 
ж ұ м ы с  і с т е й д і .  О л а р д ы ң 
көмегімен осы жылы 900-ге 
жуық қылмыс ашылып, 9 мыңнан 
астам құқық бұзушы ұсталды. 
Құқықтық тәртіпті  қорғауға 
белсенді қатысқаны үшін 800-
ге жуық ерікті көмекші мара-
патталды (алғыс хаттармен – 
76, грамоталармен – 81, бағалы 
сыйлықтармен – 7, ақшалай 
сыйлықпен 15 млн теңгеден 
астам сомаға 647)», – деді Ерлан 
Заманбекұлы. 

М и н и с т р д і ң  с ө з і н ш е , 
қылмыспен күресте тағы бір басым 
бағыт – ұрлыққа қарсы әрекет. 
Өйткені, елімізде қылмыстың 
басым бөлігін ұрлық-қарлық 
құрап (65%-дан асады) отыр. Ұялы 
телефон ұрлығына қарсы тұру 
мақсатында ІІМ-нің бастамасы-

мен жыл басынан 
б е р і  а б о н е н т т і к 
қ ұ р ы л ғ ы л а р д ы 
и е с і н і ң  Ж С Н -
не тіркеу міндеті 
енгізілді. Бұл теле-
фон қолды болған 
ж а ғ д а й д а  о н ы 
жедел бұғаттауға 
мүмкіндік береді. 
Сонымен қатар, 
м и н и с т р д і ң  а й -
т у ы н ш а ,  о с ы 
ж ы л д ы ң  а қ п а н 
а й ы н а н  б а с т а п 
қайталанып жаса-
латын ұрлық үшін 
ж а у а п к е р ш і л і к 
к ү ш е й т і л г е н . 
Қ ы л м ы с к е р 
е н д і г ә р і  з а р д а п 
ш е г у ш і  т а р а п -
п е н  т а т у л а с ы п , 

жауапкершіліктен қаша алмай-
ды. Сонымен бірге, мал ұрлығы 
үшін жауапкершілікті күшейту 
бойынша шаралар қабылдануда. 
Айтуынша, қылмыстық заңнамада 
мал ұрлығы үшін жауапкершілікті 
белгілейтін жеке бап пайда бо-
лады (188-1-Б. «мал ұрлығы»). 
Қабылданған шаралар ағымдағы 
жылы ұрлық санының 12%-ға 
төмендеуіне ықпал етті. 

Ол есептік кездесуде, сондай-ақ, 
есірткі қылмысымен күрес бойын-
ша атқарылып жатқан жұмыстар 
ж ө н і н д е  б а я н д а д ы .  « Б і з д і ң 
басты күш-жігеріміз есірткі сату-
шыларды анықтау, ұйымдасқан 
қылмыстық топтың қызметін 
тоқтату және есірткі жеткізу 
арналарын жоюға бағытталған. 
Жыл сайын 2 мыңнан астам 
есірткі қылмысын анықтаймыз. 
Есірткінің жаңа түрлеріне же-

дел ден қоюға мүмкіндік беретін 
бірқатар заңнамалық шара-
лар қабылданды. Электронды 
ресурстар арқылы есірткі сату, 
сондай-ақ, есірткінің электронды 
мекенжайларын жазғандарды 
қылмыстық жауапкершілікке 
тарту мәселесі қаралуда», – деді 
министр.

Қауіпсіздік қамындағы қадам
Е с е п т і к  к е з д е с у д е  Е р л а н 

Тургумбаев қоғамдық тәртіп 
пен жол қозғалысы қауіпсіздігін 
қамтамасыз ету күн тәртібінен 
т ү с п е г е н і н  а й т т ы .  О н ы ң 
м ә л і м е т і н ш е ,  к ү н  с а й ы н  1 3 
мың полиция қызметкері мен 
ҰҰ әскери қызметшілері (6,3 
мың патрульдік полицей, 5 мың 
ұландық жауынгер) құқықтық 
т ә р т і п т і  қ а м т а м а с ы з  е т е д і . 
Сонымен қатар, жаяу патрульдер 
саны арттырылған. Бұл тәжірибе 
оң нәтижесін беруде. 

Министр мәлімдегендей, жол 
қауіпсіздігін қамтамасыз етуде за-
манауи технологиялар енгізілуде. 
«Айталық, патрульдік полицияны 
электронды планшеттермен, (5,6 
мың), бейнетіркеуіштер (15,5 мың), 
айыппұлдарды қолма-қол ақшасыз 
төлеуге арналған терминалдар-
мен жабдықтау бойынша шаралар 
қабылдануда. «Бұл хаттама жазу 
уақытын қысқартып қана қоймай, 
ереже бұзушыны сол жерде же-
дел тексеруге мүмкіндік береді, 
сонымен қатар, жемқорлықтың 
жолын кесуге септеседі. Өйткені, 
бұл жағдайда базаға енгізілген 
мәліметтерді алып тастау мүмкін 
болмай қалады. Заманауи техно-
логиялар жол қозғалысы ережесін 
бұзушыларды анықтауда  да 
көмекке келуде. Олай дейтініміз, 
бүгінде Нұр-Сұлтан, Алматы 
және Шымкент қалаларында жол 
ережелері бұзушылықтарының 
6 0 % - ы  б е й н е т і р к е у і ш т е р д і ң 
көмегімен анықталады. Заманауи 
бақылау құрылғыларының енгізілуі 
елімізге жыл өткен сайын көлік 
қ ұ р а л д а р ы н ы ң  к ө б е й г е н і н е 
қарамастан соңғы 6 жылда көлік 
апаттарының 30%-ға қысқаруына 
алып келді.   Алайда, әлемдік 
тәжірибе көрсетіп отырғандай, 
бір ғана полицияның күшімен 
жол қауіпсіздігін сақтау мүмкін 
емес», – деді ведомство басшысы. 
Сондықтан да мүдделі мемлекеттік 
о р г а н д а р м е н  б і р л е с і п ,  ж о л 
инфрақұрылымының қауіпсіздігін 
арттыруға бағытталған шаралар 
кешені әзірленуде. 

Министр, сондай-ақ, өз баян-
дамасында халықты табиғи апат-
тардан қорғау және төтенше 
ж а ғ д а й л а р д ы ң  а л д ы н  а л у 
жұмыстарына да тоқталды. Оның 
мәліметінше,  ағымдағы жылы 5 
мың өрт сөндіру, 2 мың апаттық-
құтқару жұмыстары жүзеге 
асырылған. Жалпы жыл басынан 
бері азаматтық қорғау органдары 
5 мыңнан астам адамды құтқарып, 
ТЖ аймағынан 10 мың азаматты 
эвакуациялаған. Ал жазғы мау-
сым басталғанда суда адамдардың 
қауіпсіздігін қамтамасыз ету 
мәселесі өзекті болатыны белгілі. 
Жыл басынан бері еліміздің су 
айдындарында 68 адам суға батып 
кеткен, оның 33-і бала. Осыған бай-
ланысты ІІМ әкімдіктермен және 
мүдделі органдармен (БҒМ, ЖАО, 
ДСМ) бірлесіп практикалық және 
профилактикалық іс-шаралар 
кешенін іске асыруда. Шомылу 
және демалу үшін пайдаланыла-

тын 1,6 мың су қоймасына тексеру 
жүргізілген. 607 суға шомылатын 
ресми орын (107 коммуналдық 
және 500 жеке жағажай), сондай-
ақ, шомылуға тыйым салынған 2 
мыңнан астам орын анықталған. 

Жол картасы жүктеген міндет
Министр кездесуде ;ыл басы-

нан бері Елбасының тапсырма-
сы бойынша әзірленген 2019-
2021 жылдарға арналған ішкі 
істер органдарын жаңғырту 
жөніндегі жол картасын жүзеге 
асыру барысы туралы баянда-
ды. «Бірінші кезеңде құрылым 
оңтайландырылды (ТЖК мен 
ҚАЖК қоса алғанда, ІІМ 105 
бөлімшесі таратылды), ІІМ-нің 
құрылымдық бөлімшелерінің 
саны қысқартылды (10 592) . 
Басыбайлы артық басқару орган-
дары таратылып, 1180 басшы лауа-
зым қысқартылды. Оңтайландыру 
нәтижесінде үнемделген қаржы 1 
шілдеден бастап қызметкерлердің 
жалақысын көтеруге бағытталады. 

А т а п  а й т қ а н д а ,  с о н ы ң 
есебінен патрульдік полиция 
қызметкерлерінің жалақысы 
65%, тергеушілер мен жедел 
қызметкерлердің жалақысы 
5 5 % ,  у ч а с к е л і к  п о л и ц и я 
и н с п е к т о р л а р ы  м е н  Ж О О 
оқытушыларының жалақысы 
25%-ға өседі.   Сондай-ақ, біз 
тұрғын үйді  жалға алу үшін 
өтемақы алатын қызметкерлердің 
тізімін кеңейттік. Бұдан әрі жедел-
тергеу қызметкерлерімен қатар 
(6452) учаскелік инспекторларға, 
кәмелетке толмағандар істері 
ж ө н і н д е г і  и н с п е к т о р л а р ғ а , 
п а т р у л ь д і к  п о л и ц е й л е р г е 
(барлығы 9119 адам) өтемақы 
төленетін болады. Тұрғын үй 
өтемақысы – қызметкерлерді 
әлеуметтік қорғаудың ең пәрменді 
құралдарының бірі. Сондықтан 
қазір Қорғаныс министрлігі мен 
арнайы органдар сияқты барлық 
қ ы з м е т к е р л е р г е  т ұ р ғ ы н  ү й 
төлемдерін алу құқығын беру 
мәселелері пысықталуда», – дей 
келе Ерлан Заманбекұлы поли-
ция қатарындағы заңдылық пен 
сыбайлас жемқорлыққа қарсы 
күрестің жай-күйіне тоқталды. 

Ведомство басшысының ай-
туынша, талдау жүргізіліп, сы-
байлас жемқорлыққа неғұрлым 
бейім бөлімшелерді анықтаған: 
тіркеу-емтихан бөлімшелері, жол 
имиграциялық қызметтері. Осыған 
байланысты халықпен байланы-
сты азайту жолымен олардың 
жұмысын ұйымдастыру тәсілдері 
өзгертілген. Мәселен, полиция 
жүргізуші куәлігін алу кезінде 
теориялық және тәжірибелік емти-
ханды қабылдау міндетінен боса-
тылып, бұл функция «Азаматтарға 
арналған үкімет» мемлекеттік кор-
порациясына берілді. «Әрине, 
бір кездесу шеңберінде оның 
бәрін айтып шығу мүмкін емес. 
Сондықтан, мен Сіздерге еліміздегі 
құқықтық тәртіпті күшейту және 
қоғамдық қауіпсіздікті қамтамасыз 
ету бойынша қабылданып жатқан 
шаралар туралы жалпылама айтып 
өттім», – деді министр кездесу 
соңында. 

Кездесудің ресми бөлігінен 
кейін министр тұрғындардың 
с ұ р а ғ ы н а  ж а у а п  б е р і п , 
мәселелерін тындады. Есептік 
кездесуге бірқатар департамент, 
Полиция басқармаларының бас-
шылары қатысып, кездесуден 
кейін қалың жұртшылықтың 
арыз-шағымдарына құлақ түрді. 

JAŃ ALYQTAR

ЕСЕП БЕРУ

Қоғамның өзегі – 
құқықтық тәртіп

айтылған сөз

Жыл басынан бері қылмыс саны 9%-ға 
қысқарды (110 мыңға дейін), соның ішінде аса ауыр 
(-7,7%), орташа (-12,4%) және ауыр емес (-4,7%-ға) 
қылмыстар азайды. Кісі өлтіру, қарақшылық шабуыл, 
тонау, ұрлық, бұзақылықтар аз орын алды. 

Көшелерде және қоғамдық орындарда, сондай-ақ, 
жасөспірімдер тарапынан, мас күйінде жасалған 
және атыс қаруын қолданған қылмыстар саны да 
азайды.

Ішкі істер министрі, 
полиция генерал-лейтенанты Ерлан ТУРГУМБАЕВ

Жадыра МЫРЗАХМЕТ,

 суреттер Қанат КӨЛБАЕВ пен Бек ИМЕКЕШОВТІКІ

Өткен аптада Ішкі істер министрі, полиция генерал-лейте-
нанты Ерлан Тургумбаев халықпен есептік кездесу өткізді. 
Жиында министр жыл бойы елдегі қылмыстық ахуалды 
жақсартуға бағытталған жұмыстар, қызметті оңтайландыру 
мақсатында жүргізілген реформа жөнінде баяндады. 
Кездесуде қылмыстың алдын алу, қоғамдық тәртіпті сақтау, 
қауіпсіздікті қамтамасыз ету, қылмыспен күрес және басқа да 
Ішкі істер министрлігіне қатысты сұрақтарға жауап берді. 
Есептік кездесуден кейін оның қатысуымен Орталық коммуни-
кациялар қызметі алаңында брифинг өтті. 

Концертте 9 әскери оркестр 
өнер көрсетті. Бұл үлкен көлемдегі 
іс-шараға елімізден «Оңтүстік», 
«Орталық», «Шығыс», «Батыс» 
аймақтық  қолбасшылықтары 
ж ә н е  Ұ л т т ы қ  қ а у і п с і з д і к 
комитетінің шекара қызметінің 
құрама оркестрлері қатысты.

С о н д а й - а қ ,  Ұ л а н - Б а т о р 
қ а л а с ы н а н  М о ң ғ о л  Х а л ы қ 
Республикасы қарулы күштері 
бас штабының үлгілі-көрсетілімді 
оркестрі мен Мәскеу қаласынан 
Ресей Федерациясы Ұлттық ұланы 
әскері федералдық қызметінің 
орталық әскери округі штабының 
оркестрі  саптық концерттің 
көркін қыздыруға атсалысты. 

К о н ц е р т  ш ы м ы л д ы ғ ы 
ашылғаннан соң алғашқы бо-
лып өнер көрсеткен Қазақстан 
Р е с п у б л и к а с ы  М е м л е к е т т і к 
қауіпсіздік күзетінің құрметті 
қарауыл ротасы (Президенттік 
оркестр) көрерменнің ерекше 
ықыласына ие болды. Қатысушы 
оркестрлер халыққа кеңінен 

танымал ретро әндермен қоса 
Батырхан Шүкеновтің лирикалық, 
патриоттық әндерін аспапқа 
салып, тыңдарманға әдемі әсер 
сыйлады. 

Соңғы болып өнер көрсеткен 
Қазақстан Республикасы Ұлттық 
ұланы үлгілі-көрсетілімді оркестрі 

кешті жоғары деңгейде аяқтады. 
К е ш  с о ң ы н д а  І ш к і  і с т е р 

м и н и с т р і ,  п о л и ц и я  г е н е -
р а л - л е й т е н а н т ы  Е р л а н 
Тургумбаев қатысушы оркестр 
дирижерлерін жүлделі диплом-
дармен марапаттап, барша қазақ 
елін екі бірдей мерейлі мереке-
мен құттықтады.  

Финалдық қойылымда концерт-
ке қатысқан барлық оркестр Абай 
атамыздың «Көзімнің қарасы» 
шығармасын «Барыс Арена» 
көгінде әуелете орындады. 

К о н ц е р т т і ң  к ө р е р м е н 
көңілінен шыққаны соншалық, 
өнерпаздармен бірге ән  шырқап 
отырғанда көзді ашып жұмғанша 
екі сағат сырғып өте шықты.

Ý AQYT TYNYSY

Айжан ӘБЖАНҚЫЗЫ, Нұр-Сұлтан қаласы

22 маусымда Нұр-Сұлтан қаласының «Барыс Арена» мұз са-
райында қазақстандық эстрада жұлдыздарының қатысуымен 
Елорда күніне және Қазақстан полициясы күніне арналған VIII 
халықаралық  әскери-музыкалық «Әскери керней» фестивалінің 
саптық концерті өтті. 

«Әскери керней» 
әуені кернеді

ФЕСТИВАЛЬ

2007 жылы Елбасы Нұрсұлтан 
Назарбаевтың Жарлығымен 
23 маусым Полиция күні бо-
л ы п  р е с м и  т ү р д е  б е к і т і л д і . 
Қ а з а қ с т а н  п о л и ц и я с ы  к ү н і 
–  б ұ л  қ а з а қ с т а н д ы қ  п о -
лицияны құрған ардагерлер 
м е н  о н ы ң  қ а т а р ы н д а  е ң б е к 
ететін қызметкерлерге алғыс 
айтып,  қазақстандықтардың 
тыныштығы мен қауіпсіздігі 
үшін бейбіт  күнде өз өмірін 
қ ұ р б а н  е т к е н  п о л и ц е й л е р д і 
еске алатын күн.

Қазақстан полициясы тари-
хында жанкештілік пен ерлік 
үлгілерін көрсеткендер аз емес. 
Тәуелсіздік алған жылдардан 
бері қызметтік борышын өтеу 
кезінде 787 полиция қызметкері 
қ а з а  т а п қ а н ,  3 5 1 3  п о л и ц и я 
қызметкері ауыр жараланған.

С а қ ш ы л а р  қ ы л м ы с п е н 
күресте алдыңғы шептен табы-
лып, азаматтардың құқықтары 
м е н  б о с т а н д ы қ т а р ы н 
б і р і н ш і  б о л ы п  қ о р ғ а й д ы . 
З а ң д ы л ы қ т ы ң ,  т ә р т і п т і ң , 

азаматтардың құқықтары мен 
бостандықтарының сақталуын 
үнемі бақылап отырады. Бұл – 
еліміздің орнықты әрі тұрақты 
дамуының басты факторының 
бірі екені белгілі. Сондықтан да 
сақшыларға жүктелген міндет 
ауыр да жауапты. «Жүк ауы-
рын нар көтерер» деген сөз бар, 
сақшылар мұндай қызметке 
ақша үшін немесе лауазым үшін 
қызығып келмейді, олар баста-
рын бәйгеге тігіп, халық үшін өз 
өмірлерінің от пен оқтың орта-
сына түсетінін жан-тәндерімен 
сезініп келеді .  Айналдырған 
о т ы з  ж ы л д а  м ы ң ғ а  ж у ы қ 
сақшының қаза болуы  соның 
нақты дәлелі. 

– Қазақстан полициясының 
к ә с i б и  м е р е к е с i  қ ұ т т ы  б о л -
с ы н !  О н ы ң  қ ұ р ы л ғ а н ы н а  2 7 
жыл толып отыр.  Елдiң iшкi 
iстер органдарының тарихы – 
бұл Қазақстан тарихының бiр 
б ө л ш е г і  і с п е т т е с .  Б i з  ж ү р i п 
өткен жол IIМ жүйесi  ең iрi 
және көпфункционалды құқық 

қорғау құрылымы бола оты-
рып, қылмысқа тосқауыл бола 
а л а т ы н ы н ,  к о н с т и т у ц и я л ы қ 
қ ұ қ ы қ т а р д ы  ж ә н е 
а з а м а т т а р д ы ң  б о с т а н д ы ғ ы н 
қ о р ғ а п ,  е л і м і з д е г і  т ә р т i п т i 
қ а м т а м а с ы з  е т е  а л а т ы н ы н 
к ө р с е т т i .  Е ң  ү з д і к  ә л е м д і к 
с т а н д а р т т а р ғ а  ж і т і  к ө з 
жіберу арқылы біз ішкі істер 
органдарының қызметін  са-
палы жаңа деңгейге көтеріп, 
х а л ы қ  а л д ы н д а  а ш ы қ  е с е п 
беріп,  қоғаммен кері  байла-
н ы с ы н  н ы ғ а й т а м ы з ,  –  д е д і 
ш а р а д а  с ө з  с ө й л е г е н  І ш к і 
істер министрі ,  полиция ге-
н е р а л - л е й т е н а н т ы  Е р л а н 
Тургумбаев.

Осындай бейбіт күннің батыр-
ларын ұлықтау, яғни «Полиция 
күні» қарсаңында өткізілген 
салтанатты шарада Ішкі істер 
министрі Ерлан Заманбекұлы 
қ ы з м е т  б а б ы н д а  е р л і к п е н 
қ а з а  т а п қ а н  с а қ ш ы л а р д ы ң 
жақындарына құрмет білдірді.

Сондай-ақ, аталмыш іс-шарада 
қызметте ерекшеленген поли-
цейлер марапатталды. Мереке 
концерттік бағдарламамен өз 
жалғасын тапты. 

Ш а р а  с о ң ы н д а  І ш к і  і с т е р 
министрінің атынан сахнаға 
ықылас гүлі әкеліп қойылды. 

МЕРЕКЕЛІК ШАРА

Батырлардың туыстарына құрмет 

Бауыржан БЕРІКҰЛЫ, сурет Бек ИМЕКЕШОВТІКІ

22 маусымда Ішкі істер министрлігі Қазақстан полициясы 
күнін атап өтті. Іс-шара қызметтік борышын өтеу кезінде 
қаза болған ішкі істер органдары қызметкерлері мен ішкі әскер 
қызметшілеріне арналған монументке гүл шоқтарын қойып, 
еске алумен басталды.

ДӨҢГЕЛЕК ҮСТЕЛ

Көші-қон орталықтарының 
жұмысын жетілдіру үшін қолайлы 
жағдай жасау мәселесі  көтерілген 
жиында Арман Амангелдіұлы: 
«Ішкі істер министрлігі бүгінде 
мемлекеттік қызметтің 40 түрін 
көрсетеді. Оның басым көпшілігі 
көші-қонға қатысты қызмет түрлері, 
яғни 40-тың 18-і көші-қон бой-
ынша көрсетілетін қызмет. Бұл 
қызметтердің 17-і қағаз жүзінде 
берілсе, 23-і электронды түрде.   

2019 жылдың 5 айы ішінде 
Көші-қон комитеті 4 млн 817 мың 
мемлекеттік қызмет көрсеткен. 
Оның ішінде ең көп көрсетілетін 
қ ы з м е т  т ү р і :  м е к е н ж а й 
анықтамасын беру (2,5 млн), азамат-
тарды тұрғылықты жері бойынша 
тіркеу (1 млн 64 мың), көлік құралын 
тіркеу, паспорт пен жеке куәлік беру, 
елімізге уақытша келген шетел аза-
маттарын тіркеу, жүргізуші куәлігін 
беру және т.б. Бұл мемлекеттік 
қызметтерді көрсетуге 2269 мың по-
лиция қызметкері жұмылдырылған. 

Өздеріңізге белгілі, өткен жылдың 
қаңтар айынан бастап «Азаматтарға 
арналған үкімет» мемлекеттік кор-
порациясымен бірлесіп еліміздің 16 
аймағында Көші-қон орталықтарын 
аштық. Еліміздің ірі қалаларында 
ашылған бұл орталықтарда еңбек 
мигранттарына елімізде жұмыс 
істеуге рұқсат беру және ұзарту 
мемлекеттік қызметі 2 сағаттың 
ішінде көрсетіледі. Бұрын бұл 5 

күннен 7 күнге дейін созылатын», 
– деді.

 Оның айтуынша, мигранттарға 
медициналық ұйымдар беретін 
0 8 6  а н ы қ т а м а с ы н а  қ а т ы с т ы 
с ұ р а қ т а р  т у ы н д а й д ы  е к е н . 
Осыған байланысты «Азаматтарға 
арналған үкімет» мемлекеттік 
 корпорациясымен еңбек мигрант-
тарына көздерін, есту қабілеттерін 
тексеру қаншалықты қажет де-
ген мәселені талқылаған. Көші-
қ о н  к о м и т е т і  т у б е р к у л е з г е 
және басқа да венерологиялық 
ауруларға тексеруді ғана ұсынып 
отыр. Бұл еңбек мигранттарының 
медициналық тексеруден өту 
тәртібін әлдеқайда жеңілдетпек. 

Мысалы, Дубайда еңбек мигрант-
тарынан анықтама талап етілмейді. 
Онда еңбек мигранттары өтулері 
тиіс медициналық ұйымдарының 
тізбесі бар. Сәйкесінше, тексеруші 
орган базаға еңбек мигрантының 
аты-жөнін енгізу арқылы оның қай 
процедураларды өтіп, өтпегенін 
автоматтандырылған электронды 
нұсқа арқылы көріп отырады. «Біз 
бұған әлі келе алмай жатырмыз. 
Ол үшін, біріншіден медициналық 
ұйымдардың тізбесін жасау, 
екіншіден 086 анықтамасын алу 
тәртібін жеңілдету керек. Өйткені, 
әрбір көші-қон орталығына ренг-
тен құрылғысын орнату қымбатқа 
түседі. Сонымен қатар, сақтандыру 
компаниялары бойынша сұрақтар 

туындап отыр. Яғни, елімізге 
келетін мигранттарды сақтандыру 
үрдісін мейлінше автоматтанды-
ру үшін көші-қон орталықтарына 
арнайы банкоматтар орналасты-
ру  қажет деп санаймыз», – дей 
келе төраға орынбасары жиын 
қатысушыларына дөңгелек үстел 
қорытындысы бойынша хаттама 
дайындайтындарын жеткізді.

Оның сөзінше, олардың алда-
рында тұрған ең басты міндет 
– ашықтық пен жариялылықты 
қамтамасыз ете отырып орталық 
ж ұ м ы с ы н  а в т о м а т т а н д ы р у , 
орталыққа келушілерге мейлінше 
қолайлы жағдай жасау. 

Д ө ң г е л е к  ү с т е л д е  К Е А Қ 
Өңірлік даму департаментінің 
д и р е к т о р ы  Е р л а н  Ш у р е н о в 
«Азаматтарға арналған үкімет» 
мемлекеттік корпорациясының 
Iшкі істер министрлігімен өзара 
іс-қимыл аналогиясын келтірді. 
«Өздеріңіз білетіндей, 2012 жылы 
Мамандандырылған халыққа 
қызмет көрсету орталықтары 
құрылды. Ал осыдан бір жыл 
бұрын еңбек мигранттары бой-
ынша жұмыс істей бастадық. 
О с ы  ж ы л д ы ң  1  ш і л д е с і н е н 
бастап Мамандандырылған халыққа 
қызмет көрсету орталықтарында 
ауқымды реформалар жүргізу 
жоспарланып отыр. Қазіргі таңда 
біз 2 сағатта жүргізуші куәлігін 
беретін болсақ, ал көлікті тіркеу 
процесі 1,5 сағатты алса, рефор-
мадан кейін бұл уақытты 60 не 30 
минутқа қысқарту жоспарланып 
отыр. Бұл жемқорлықтың жолын 
кесуге бағытталып отыр», – деді Е. 
Шуренов.  

Орталық жұмысы оңтайландырылады
Жадыра МЫРЗАХМЕТ

Көші-қон орталықтарының жұмысында қордаланған мәселе 
көп. Бұл мәселелер «Көші-қон орталықтарының жұмысы» 

тақырыбында ІІМ Көші-қон комитеті төрағасының орын-
басары Арман Садановтың және мүдделі мемлекеттік орган 
өкілдерінің қатысуымен өткен дөңгелек үстелде көтерілді. 

«Допинг»: екінші кезең
ЖЕДЕЛ АЛДЫН АЛУ

Республикалық іс-шара есірткі 
құралдарының, психотроптық зат-
тар мен прекурсорлардың заңды 
айналымы саласындағы құқық 
бұзушылықтарды анықтауға 
бағытталған. 

Үш күнде айналымнан есірткі 
құралының 75 ампуласы, 10 психо-
тропты заттың таблеткасы және 240 
тонна 270 кг прекурсор және 2805 
тонна 694 кг улы зат алынды. 

Е с і р т к і  қ ұ р а л д а р ы н ы ң , 
п с и х о т р о п т ы қ  з а т т а р  м е н 
прекурсорлардың заңды айна-
лымы саласында 9 қылымыстық 
құқық бұзушылық, 28 әкімшілік 
құқық бұзушылық анықталды. 
Оның ішінде дәрілік құралдарды 
рецептісіз сатудың                    17 фактісі 
(ҚР ӘҚБтК-нің 426-бабы 1-бөлігі) 
бар. Әкімшілік жауапкершілікке 28 
адам тартылды, оның ішінде 6-ы – 
медицина қызметкері. 

26 есірткі қылмысы анықталды, 
оның ішінде 17 есірткі өткізу фактісі,                    

4 факті аса ірі мөлшерде есірткі 
сақтау.

Осылайша, «Допинг» ЖАШ 
бірінші күні Шымкент қаласында 
героин есірткі затын өткізуде 
күдікті ретінде 2000 ж.т. сол қаланың 
тұрғыны С. деген азамат ұсталды. 
Тұрғылықты жері бойынша тінту 
жүргізу барысында оның үйінен 
электронды таразы және жалпы 
салмағы 94,6342 грамм героин 
салынған төрт полиэтилен бума 
алынды. 

Сондай-ақ, Алматы облысының 
Қарасай ауданында 1968 ж.т. М. 
е с і м д і  Ж а м б ы л  о б л ы с ы н ы ң 
тұрғыны ұсталды. Одан салмағы 55 
кг. 720 гр. кептірілмеген марихуана 
салынған 3 жол сөмкесі алынды. 

Улы заттар контрабандасының 
жолы кесілді. Мемлекеттік шека-
раны өту барысында «Қордай» 
бекетінде Алматы облысының 1950 
ж.т. М. есімді азаматы ұсталды. Ол 
шекарадан 3,4 кг сынап өткізбекші 
болған. 

Қазіргі уақытта улы заттың қайдан 
шыққанын анықтау бойынша шара-
лар жүргізіліп жатыр. 

ІІМ баспасөз қызметі

Елімізде 17 маусымда 
«Допинг» жедел алдын алу 
іс-шарасының 2-кезеңі ба-
сталды.  

23 маусым – Қазақстан полициясы күні биыл да еліміздің барлық аумағында ерекше салтанатпен 
аталып өтті. Ішкі істер органдары қызметкерлеріне білдірілген халықтың ықыласы – полицияның 
жазалаушы емес, қорғаушы күш екендігін анық аңғартқандай. Біз сол салтанатты кештердің біразын 
назарларыңызға ұсынып отырмыз.

MEREKE AISHYǴ Y

Еңбегі таудай жақсылар – еліне қорған сақшылар
МЕРЕКЕЛІК КОНЦЕРТ

Салтанатты іс-шара департа-
мент ғимаратының алдындағы 
«Мәңгілік ұмытылмас есімдер» 
монументіне гүл шоқтарын қоюдан 
басталды. Рәсімге департамент 
басшылығы, жеке құрам, ішкі істер 
органдарының ардагерлері мен 
қызметтік борышын атқару кезінде 
қаза тапқан қызметкерлердің 
туыстары қатысты.

«Туған ел мен жерге, антқа 
адалдық таныта отырып, шы-
найы қаһармандықтың үлгісін 
көрсеткен батырларымыздың 
есімдері көлік полициясының та-
рихына өшпес із қалдырды. Бұл 
күні біз өз Отанының нағыз па-
триоттарын, тәуелсіз елімізде 
бейбітшілік пен тұрақтылықты 
сақтау үшін өмірлерін қиған 
қ ы з м е т к е р л е р д і  е с к е  а л у ғ а 
міндеттіміз және олардың отба-
сына ұдайы қамқорлық көрсету 
– біздің азаматтық борышымыз», 
– деді департамент бастығы, поли-
ция полковнигі Аманжол Қабылов. 
Ескерткіш маңына жиналғандар 
қызмет бабында қаза болған 
әріптестерін бір минут үнсіздікпен 
еске алды.

Бұдан соң кәсіби мерекеге 
арналған шара департаменттің акт 
залында жалғасты. Оған басшылық, 
жеке құраммен бірге ішкі істер 
органдарының ардагерлері де 
қатысты.

Еліміздің бас көлік полицейі 
әріптестеріне мықты денсаулық, 
олардың қоғамдық тәртіп пен 
қауіпсіздікті қамтамасыз етудегі 
қызметтеріне мол табыс тіледі. 
С о н д а й - а қ ,  о л  ұ з а қ  ж ы л д а р 
жастарға патриоттық тәрбие 
беріп келе жатқан ішкі істер 
органдарының ардагерлеріне 
жүрекжарды алғысын білдірді.

Ө з  к е з е г і н д е  і ш к і  і с т е р 
органдарының ардагерлері де 
құттықтау сөз сөйледі. 

І І М  ж ә н е  д е п а р т а м е н т т і ң 
бұйрығымен қызметтік міндеттерін 
үлгілі  орындағаны және қол 
жеткізген жоғары көрсеткіштері 
үшін 200-ден астам қызметкер гра-
моталармен және алғыс хаттармен 
марапатталды. 

Сондай-ақ,  22 маусым күні 
көлік полицейлері Қазақстан 

полициясының 27 жылдығын ме-
рекелеу аясында «Бейбіт күннің 
батырлары» атты фотокөрме 
ұйымдастырды.

Нұр-Сұлтан қаласындағы темір 
жол вокзалында өткен шарада 
елорда тұрғындары мен темір жол 
көлігі жолаушыларының назарына 
көліктегі ішкі істер органдарында 
қызметтік міндеттерін өтеу кезінде 
қаза тапқан қызметкерлердің 
фотосуреттері ұсынылды. 

Шараның мақсаты – өмірінің 
соңына дейін антына адалдық 
танытып, қоғамдық тәртіп пен 
қауіпсіздікті қамтамасыз ету 
ж о л ы н д а ғ ы  қ ы з м е т і н е  з о р 
жауапкершілікпен қарай білген 
п о л и ц е й л е р д і ң  ж а н к е ш т і 
ерліктерін ұлықтау. Батырлардың 
қайсарлығын –  Отанға қызмет 
е т у д і ң  д а ң қ т ы  д ә с т ү р л е р і н 

жалғастырып жүрген бүгінгі жас 
қызметкерлерге үлгі ету.

Көлік полициясының тарихын-
да есімдері алтын әріптермен 
жазылған қаһарман сақшылар көп. 
Департаменттің ресми өкілі Ләззат 
Қасымжанованың айтуынша, көлік 
полициясы құрылған күннен бері 
қызметтік міндеттерін өтеу кезінде 
оннан аса қызметкер қаза тапқан. 
Олардың арасында Қызылорда 
стансасындағы Желілік полиция 
бөлімінің жедел уәкілі Мұратбек 
Өмірбеков те бар.

1 9 9 2  ж ы л ы  а р н а й ы  о п е р а -
ция кезінде ол екі аса қауіпті 
қылмыскерді құрықтау кезінде 
қаза тапқан. Полиция аға лейтенан-
ты М. Өмірбеков қайтыс болғаннан 
кейін оның туыстарына ІІ дәрежелі 
«Айбын» ордені табыс етілді. 
Оның артында үш ұлы қалды. 
Ұлдарының үлкені Ринат әке жо-

лын жалғастырған абыройлы поли-
цей. Қазіргі уақытта ол Қызылорда 
облысы, Шиелі стансасындағы 
Желілік полиция бөлімінде қызмет 
етеді.

Ал Бағдаулет Елшінбековтің ерен 
ерлігі әлі күнге дейін Оңтүстік 
Қазақстан облысы, Арыс қаласы 
т ұ р ғ ы н д а р ы н ы ң  к е ш е г і д е й 
есінде.  Арыс стансасындағы 
ЖПБ қызметкері, милиция стар-
шинасы Б.  Елшінбеков 1988 
жылдың 17 маусымында түнгі 
кезекшіліктен шығып, үйіне келе 
жатқан. Кенеттен екі рет сотталып, 
іздеуде жүрген кәнігі қылмыскерді 
байқап қалып, соның ізіне түскен. 
Қарулы қылмыскерді ұстау кезінде 
Бағдаулет жүрек тұсынан жарақат 
алып, көз жұмады. Оған қайтыс 
болғаннан кейін,  1989 жылы 
«Қызыл жұлдыз» ордені берілді. 

Бүгінде Арыс қаласында батырдың 
есімімен аталатын көше бар.

Полиция аға сержанты Рахат 
А м а н т а е в  Ш у  с т а н с а с ы н д а 
ЖПБ-да кіші жедел уәкілі болып 
қызмет атқарған. 2008 жылдың 
10 тамызында ол ұрлық жасаған 
қылмыскерлерді ұстау кезінде 
ерлікпен қаза тапты. Ол соңғы 
демі қалғанша қылмыскерлермен 
алысып, пышақ жарақатынан қаза 
тапты. Ол кезде Рахат бар болғаны 
26 жаста ғана еді.

Рахат Амантаевтың жұбайы 
Айман Айтқұлова полицейлер-
ге өткізілген фотокөрме үшін 
алғысын білдірді. 

«Қаза тапқан азаматтарымыздың 
есімдері біздің жүрегімізде мәңгі 
сақталады және олардың көрсеткен 
ерліктері өскелең ұрпаққа үлгі-
өнеге болып қала бермек», – деді 
Л. Қасымжанова.

Нұр-Сұлтан қаласында 
көлік полицейлері қызметтік 
міндеттерін атқару кезінде 
қаза тапқан әріптестерін еске 
алды.

Көліктегі ПД

Академия бастығы, полиция полковнигі Н. Биекенов: «Биыл Қазақстан 
полициясының құрылғанына 27 жыл толып отыр. «Ұстаздық еткен 
жалықпас, үйретуден балаға», – деп ұлы Абай атамыз айтқандай, сіздер 
өскелең ұрпаққа сапалы білім мен саналы сезім беруге өмірлеріңізді арнап 
келесіздер. Құқық қорғау саласында жыл сайын білікті мамандар дай-
ындау бағытында тынымсыз еңбек етіп жүрсіздер, осы еңбектеріңіздің 
арқасында курсанттарымыз бірталай жетістіктерге жетуде. Сіздердің 
отбасыларыңызға баянды бақыт, шырайлы шаттық, зор денсаулық, 
көтеріңкі көңіл күй, барлық бастамаларыңызға шығармашылық табыс, 
мәнді де сәнді ғұмыр тілейміз!» – деп ізгі тілегін білдірді.  

Іс-шара барысында профессорлық-оқытушылық құрам мен 
қызметкерлер Ішкі істер министрінің, Академия бастығының бұйрықтары 
бойынша грамотамен, Құрмет грамотасымен, мерзімінен бұрын шен алу, 
төсбелгілерімен, алғыс хаттармен және тағы да басқа марапаттармен 
мадақталды. 

Орынбасар УАҚПАЕВА

ІІМ Ш. Қабылбаев атындағы Қостанай Академиясы

Қостанай Академиясында Қазақстан полициясы күніне арналған 
салтанатты іс-шара өтті.  

Фронт-кеңседе келген азаматтарға ыңғайлы болу үшін күту залы, 
ресепшн орталығы, кеңес беретін азаматтардың жұмыс орнында 
қызметкерлерге қажетті компьютерлік құрал-жабдықтар мен базалар 
орнатылған. Арыздардың басым бөлігі лицензиялау-рұқсат беру жүйесі, 
әкімшілік тәжірибе, қылмыстық істерді тергеу мәселелеріне қатысты 
болғандықтан, фронт-кеңсе алаңында осы мәселелерге қатысты құзыретті 
қызметкерлер – жергілікті полиция қызметінің, әкімшілік тәжірибе ин-
спекторлары, анықтаушылар мен тергеушілер қызмет көрсетеді.  

Сондай-ақ, осы күні Қазақстан халқы Ассамблеясында Шымкент 
қаласы Полиция департаментінің мерекелік шарасы өтті. Салтанатты 
кешке Шымкент қаласының әкімі Ғ. Әбдірахымов, милиция генерал-май-
оры Ж. Сұлтанов және ішкі істер органдарының ардагерлері, полиция 
қызметкерлері және қызмет бабында қайтыс болған қызметкерлердің 
жұбайлары қатысты.

Осы жерде полиция саласына арналған фото көрме ұйымдастырылды. 
Сондай-ақ, Шымкент қаласы Полиция департаментінің баспасөз 
қызметі түсірген полиция қызметкерлеріне арналған фильм көрсетілді. 
Департаменттің үздік қызметкерлері марапатталып, шара соңы мерекелік 
концертке ұласты. 

Концерттік бағдарламада эстрада жұлдызы Жұбаныш Жексенұлы 
ән шырқап, полиция қызметкерлерінен құралған әншілер мен эстрада 
жұлдыздары өнер көрсетті.

Шымкент қаласының ПД 

Елбасының тапсырмасына сәйкес мемлекеттік органдардың 
ашықтығын қамтамасыз ету және халыққа қызмет көрсету 
сервисін заманауи талаптарға сай жүзеге асыру мақсатында 
22 маусым күні Шымкент қаласының Полиция департаменті әл-
Фараби ауданының полиция басқармасы ғимаратының алдында 
фронт-кеңсе ашылды. 

Облыс әкімі Оңдасын Оразалин 
п о л и ц и я  қ ы з м е т к е р л е р і н 
м е р е к е л е р і м е н  қ ұ т т ы қ т а п , 
азаматтардың конституциялық 
құқықтарын қорғау қызметтеріне 
жетістіктер тіледі. 

О б л ы с  ә к і м і  1 4  п о л и ц и я 
қызметкерін алғыс хаттармен 
ж ә н е  б а ғ а л ы  с ы й л ы қ т а р м е н 
марапаттады. 

Одан әрі Ақтөбе облысы ПД 
бастығы, полиция полковнигі Атығай 
Арыстанов жеке құрамды және ІІО 
ардагерлерін кәсіби мерекелерімен 
құттықтай отырып, ел тыныштығын 
қорғау жолындағы қызметтеріне 
сәттілік тіледі. 

П о л и ц и я  д е п а р т а м е н т і н і ң 
бастығы үздік қызметкерлерге 
Ішкі істер министрінің атынан 
Құрмет грамоталарын және 4 арда-
герге «ІІМ-нің құрметті ардагері» 
төсбелгілерін табыстады. 

Жергілікті полиция қызметі 
басқармасы бастығының орын-

басары Жанна Макаревичке 
мерзімінен бұрын «полковник» 
шені, аға жедел уәкіл Кайрат 
Жазимовқа «майор» шені та-
б ы с т а л д ы .  « Қ ұ қ ы қ  т ә р т і б і н 
қ а м т а м а с ы з  е т к е н і  ү ш і н » 
медалі  Криминалды полиция 
басқармасының жедел уәкілі 
Сергей Герасименкоға және 
тағы 3 қызметкерге «II дәрежелі 
ІІО үздігі» төсбелгілері берілді. 
Сонымен бірге, ІІМ Құрмет гра-
м о т а с ы  П Д  А қ п а р а т т а н д ы р у 
ж ә н е  б а й л а н ы с  б а с қ а р м а с ы 
бастығының орынбасары Руслан 
Фазкулинге табысталды. 

Ақтөбе облысы ПД бастығының 
б ұ й р ы ғ ы м е н  4 7 7  п о л и ц и я 
қызметкері көтермеленді, оның 
ішінде  5  І ІО ардагері  мен 5 
қызметкер Құрмет грамотасын 
иеленді және 467 қызметкерге 
алғыс жарияланды. 

Бұдан басқа, қызметтік міндетін 
атқару кезінде қаза болған 9 
қ ы з м е т к е р д і ң  ж ұ б а й л а р ы н а 
материалдық көмек көрсетілді. 

Ә р і  қ а р а й  м е р е к е л і к  ш а р а 
облыстық филармония әртістері 
м е н  П о л и ц и я  д е п а р т а м е н т і 
д а й ы н д а ғ а н  к о н ц е р т т і к 
бағдарламасымен жалғасын тапты. 

Ақтөбе облысының ПД

Полиция күніне арналған 
салтанатты шара «Өнер 
орталығы» концерттік залын-
да өтті. 

Шамиль МҰХИТДИНОВ: 

Қандай жағдайда да 
адамдықтан айнымау керек

Кейбір басылымдар «Жыл 
суреті» деп айдар таққан сол 
көріністе кішкентай қыздан 
б а қ б а қ  г ү л і н  а л ы п ,  ж ы м и -
ы п  т ұ р ғ а н  с а р б а з д ы ң  е с і м і 
–  Ш а м и л ь  М ұ х и т д и н о в 
( Х а с а н о в ) .  Ә л е у м е т т і к  ж е л і 
қ о л д а н у ш ы л а р ы  « е ң  ә д е м і 
күлкінің иесі» деп атаған 18 
ж а с т а ғ ы  ж і г і т  б ү г і н д е  Н ұ р -
Сұлтан қаласы «Үркер» шағын 
ауданындағы Ұлттық ұланның 
5573 әскери бөлімінде Отан 
алдындағы борышын өтеп жүр. 
Біз  бейбіт  күннің батырына 
айналып үлгерген сарбаздан 
арнайы барып сұхбат  алып, 
в и р у с т ы қ  ж ы л д а м д ы қ п е н 
т а р а ғ а н  с у р е т т і ң  е г ж е й -
тегжейіне қаныққан болатын-
быз.

– Шамиль, 9 маусымнан бері 
инстаграм жұртшылығының 
назары саған ауған. Олардың 
бәрі гүл ұсынған бүлдіршінге 
мейірімділікпен қарап тұрған 
ж а у ы н г е р д і ң  к і м  е к е н і н 
жақыннан білгісі келеді. Өзің 
туралы айтып берсең.

– Мен 2000 жылы Алматы 
облысы, Талғар ауданы, Қызыл 
қ а й р а т  а у ы л ы н д а  д ү н и е г е 
келдім.  2006  жылы осы елді 
мекендегі №19 орта мектептің 
табалдырығын аттап, 2007 жылы 
тәмамдап шықтым.  Сабақты 
жақсы деген бағаға оқыдым. 

Мектепті бітірген соң, басын-
да Ішкі істер министрлігінің 
Қостанай Академиясына оқуға 
түсу туралы ой болды. Алайда, 
одан бас тартып, «әрбір жігіт 
әскери өмірді көруі тиіс» деген 
оймен Отан алдындағы боры-
шымды өтеуге өзім сұранып 
келдім. 

–  Ә л е у м е т т і к  ж е л і 
қолданушылары «Ата-анасы 
керемет адамдар екені көрініп 
тұр, баласына жақсы тәрбие 
беріпті»  деп жазып жатыр. 
Осы жерде әке-шешең туралы 
да айта кетсең. Олар қандай 
адамдар?

– Иә, рас, ата-анам өте жақсы 
адамдар (күледі). Кімге болсын 
өз ата-анасынан асқан адам жоқ. 
Әкем Азат Хасанов пен атам 
Мұхитдин Хасанов – ішкі істер 
о р г а н д а р ы н ы ң  а р д а г е р л е р і . 
Екеуі де Кеңес заманында ми-
лиция қатарында еңбек еткен. 
Атам – отставкадағы милиция 
майоры.  Яғни менің әулетім 
– полиция династиясы. Сол 
с е б е п т і  д е  ш ы ғ а р ,  м е н  б а л а 
к е з і м н е н  ә с к е р и  т ә р т і п к е , 
спортқа жақын болып өстім. 

Ал анам Зухра Хасанова қазіргі 
күні Алматы қаласындағы бір 
мейрамханада аспазшы болып 
істейді. Отбасымда менен үлкен 

1994 жылғы Икрам есімді ағам 
бар.

 – Енді негізгі  оқиғамызға 
к е л с е к .  Қ о ғ а м д ы қ  т ә р т і п т і 
с а қ т а у  ү ш і н  с а п т а  т ұ р ғ а н 
қарулы сарбазға кішкентай 
қыз гүл ұсынып жатқан су-
рет интернет әлемін «жарды». 
Б асынан айтып берші ,  бәрі 
қалай болып еді?

– Бұл 9 маусым – сайлау күні 
болған оқиға. Әдеттегі тәртіппен 
біз таңғы асты ішкеннен кейін 
ө з і м і з д і ң  б ө л і м д е г і  ә с к е р и 
а д а м д а р ғ а  а р н а л ғ а н  с а й л а у 
учаскесіне барып, дауыс бердік. 
Сол кезде астанада қоғамдық 
тәртіпті сақтау үшін қосымша 

күш керек деген хабар келді. 
Т е з  а р а д а  ж и н а л ы п ,  қ а л а ғ а 
ж е т і п ,  Р е с п у б л и к а  д а ң ғ ы л ы 
м е н  С е й ф у л л и н  к ө ш е с і н і ң 
қиылысына орналастық. 

Біз сол жерде таңнан кеш-
ке дейін тұрдық. Жағдай өте 
а л а ң д а т а р л ы қ  е д і .  А л а ң ғ а 
айқайлап, ұрандатқан адамдар 
жиналып жатты. Оның үстіне, 
көңіл күйіміз де жоқ, өйткені, 
таңнан кешке дейін бір жерде 
тапжылмай тік тұру оңай емес. 

Бір кезде, түскі сағат 14:00 
ш а м а с ы  б о л у  к е р е к ,  б і з г е 
қарай келе жатқан әйел адам-
ды байқадым. Қоларбасы бар 
және қасында кішкентай қыз 
еріп келеді.  Бірден «Балалар 
митингіде не істеп жүр?» де-
г е н  о й  к е л е  қ а л д ы  б а с ы м а . 
Бірақ, жақындағанда байқадым, 
к і ш к е н т а й  қ ы з  қ о л ы н д а ғ ы 
б а қ б а қ  г ү л і н  с а р б а з д а р ғ а 
сыйлағысы келген екен. Сосын 
олар жақындап келді де, қыз 
бала қолын созып гүлді маған 
ұсынды. 

– Неге басқаларға емес, дәл 
саған берді?

– Өйткені, мен саптың шеткі 
жағына қарай, адамдар жүретін 
тротуарға таяу жерде тұрдым. 
А й р и н  ( қ ы з д ы ң  е с і м і )  б а л а 
көңілмен гүлді ұсынғанда оның 
қолын қайтара алмадым. Біз 
әскери адам болғасын, оның 
үстіне мынадай шеру кезінде 
с а п т а  т ұ р ғ а н д ы қ т а н ,  а р т ы қ 
қ и м ы л  ж а с а у ғ а  б о л м а й д ы . 
Бірақ, соған қарамастан, қолыма 
ұстаған қалқанды түсірдім де, 
кішкентай періштеге рахметімді 
айтып, гүлін қабылдадым. Дәл 
сол сәтте оның анасы бізді су-
ретке түсіріп алғанын байқаған 
жоқпын.  Дегенмен,  сәбидің 
б і р  ж а ғ ы н а н  б о л м а ш ы  ғ а н а 
көңілі, екінші жағынан үлкен 
азаматтық ісі әп-сәтте-ақ менің 
к ү н і  б о й ғ ы  ш а р ш а ғ а н ы м д ы 
ұ м ы т т ы р ы п ,  к ө ң і л  к ү й і м д і 
к ө т е р і п  т а с т а д ы .  Ө й т к е н і , 

бұған дейін де сұхбаттарымда 
айтқанымдай, өзім сәбилерді 
қатты жақсы көремін. Ал олар 
осындай үлкен іс жасап жатса, 
қалай сүйсінбеске?! 

–  Бұл суреттің интернет-
те таралып, танымал болып 
кеткенін қашан білдің?

–  С о л  к ү н і  к е ш к е  б і з 
әскери бөлімге оралдық.  Ол 
кезде ештеңе білген жоқпын. 
Бірақ, адамдардың айтуынша, 
9 маусым күні-ақ менің суретім 
әлеуметтік желілерде таралып 
жатыпты. 10 маусымда біз тағы 
да қоғамдық тәртіпті  сақтау 
ү ш і н  к ү ш е й т і л г е н  р е ж и м д е 
қызмет еттік. Сол күні кешке 

ротамызға оралған соң,  ата-
анаммен сөйлескенде ғана олар 
инстаграмда менің кішкентай 
қыздан гүл алып жатқан суретім 
т а р а л ы п  к е т к е н і н ,  о ғ а н  к ө п 
адамдар жағымды пікірлер жа-
зып жатқанын айтты. 

Әрине, мұны естігенде қатты 
қуандым. Алғашқыда оны кім 
түсіріп алғанын, интернетке кім 
салғанын, тіпті нақты қандай 
сурет екенін де білген жоқпын. 
Кейін ағаммен сөйлескенде ол 
бәрін түсіндіріп айтты. Ағам 
да,  ата-анам да қуанып, мені 
мақтан тұтатындарын жеткізді. 

С о д а н  к е й і н  ғ а н а  м е н 
о с ы  с у р е т т і  т а у ы п  а л ы п , 
инстаграмдағы өз парақшама 
жүктедім. Оған дейін парақшама 
500-дей адам ғана жазылған бол-
са, қазіргі күні 11 мың адамға 
жетті. Суреттің астына мыңнан 
аса пікір жазылды. Жеке дай-
ректке шығып, жақсы сөздерін 
айтып жатқандар да көп.

– Пікірлердің бәрін оқыдың 
ба?

– Бәрін оқып үлгермедім.
– Әскери бөлім басшылары 

не деді?
– Ұлттық ұланның Жоғарғы 

б а с  қ о л б а с ш ы л ы ғ ы ,  ә с к е р и 
бөлім басшылығы мен бригада 
командирі, бәрі де азаматтық іс 
жасадың деп, мақтап жатыр. 

–  О д а н  к е й і н  А й р и н н і ң 
сыйлаған гүлін не істедің?

– Айриннің гүлін бірнеше 
күн бойы сақтадым. Егер қурап 
кетпегенде әлі де сақтап жүрер 
ме едім (күледі).

– Осы күннен кейін сенің 
өміріңде қандай өзгерістер 
болды?

– Өмірімде осындай оқиға 
болғанына өте қуаныштымын. 
Шеру болған кезде  адамдар 
полицияға, әскери адамдарға 
т е р і с  к ө з қ а р а с т а  б о л ғ а н ы 
белгілі. Сол кезде менің суретім 
полицияның халықпен бірге 
е к е н і н ,  с а қ ш ы л а р  ж а з а л а у -

шы емес, қорғаушы екендігін 
білдіріп, жағдайды жақсартуға 
өз септігін тигізді деп ойлай-
мын. 

Маған да,  ата-анама да көп 
а д а м д а р ,  т і п т і  т а н ы м а й т ы н 
к і с і л е р  х а б а р л а с ы п ,  ж ы л ы 
лебіздерін айтып жатыр.

–  Ш а м и л ь ,  ә л е у м е т т і к 
ж е л і л е р д е  к і ш к е н т а й  қ ы з 
гүл сыйлап тұрған сарбазды 
«менмін» деген тағы екі адам 
п а й д а  б о л ы п т ы .  О л  т у р а л ы 
естідің бе?

– Иә, естіп жатырмын. Оны 
маған ата-анам айтты. «Біз сені 
танып тұрмыз, бірақ инстаграм-
да кейбір адамдар «Бұл Шамиль 
емес, басқа адам» деп жазып жа-
тыр», – деді. Тіпті маған бір жур-
налистер хабарласып: «Суреттегі 
сарбаз сіз екеніңізді дәлелдей 
аласыз ба?» – деп те сұрады. 
Мен олардың көздерін жеткізу 
үшін кездесуге шақырдым. 

Әрине, ол менмін. Туыстарым, 
таныстарым, осы әскери бөлімдегі 
қ а р у л а с  д о с т а р ы м  д а  о н ы 
дәлелдей алады. «Мен» деген сол 
екі адамның бірінің әлеуметтік 
желідегі  парақшасына кіріп 
көрсем, суреттегі маған мүлдем 
ұқсамайды. Өйткені, менікіндей 
күлкі ешкімде жоқ (күледі).

О д а н  б ө л е к ,  к ү н і  к е ш е 
К Т К  т е л е а р н а с ы н ы ң 
ұйымдастыруымен Айринмен 
ж ә н е  о н ы ң  а н а с ы ,  я ғ н и  с о л 
суреттің авторы Саяжанмен 
де кездестік. Тіпті, кішкентай 
қыздың өзі мені таныды.

– Кездесу қалай өтті?
–  М е н  ү ш і н  ө т е  ә с е р л і 

к е з д е с у  б о л д ы .  А н а с ы  д а , 
кішкентай сәби де өте көңілді, 
ашық-жарқын адамдар екен. 
Айринге кішкене сыйлығымды 
ұсынып, жақыннан танысып, 
шүйіркелесіп әңгімелестік. 

–  С о ң ғ ы  у а қ ы т т а р д а , 
ә с і р е с е  ш е р у л е р д е н  к е й і н 
халық арасында полицияға, 

ә с к е р и  а д а м д а р ғ а  т е р і с 
к ө з қ а р а с  т а н ы т ы п ,  ө к п е -
назын айтып жатқандар бар. 
Ж ұ р т ш ы л ы қ т ы ң  с е н і м і н 
а р т т ы р у ,  ж а з а л а у ш ы  е м е с , 
қорғаушы деген атқа лайықты 
болу үшін тәртіп сақшылары 
қандай болуы керек?

– Қандай жағдайда да адам 
болып қалу керек. Инстаграмға 
салған суретке де «Адам болып 
қал» деп жаздым. Бұл – өміріміздің 
басты ұраны болуы тиіс.

– Сенің парақшаңды шолып 
шықтым. Байқауымша, спорт-
пен шұғылданасың, солай ма?

– Иә, бала күнімде дзюдо-
мен айналыстым. 2012 жылы 
ж а с ө с п і р і м д е р  а р а с ы н д а 
ө т к е н  А л м а т ы  о б л ы с ы н ы ң 
біріншілігінде 2-орын алдым. 

–  Ә с к е р г е  қ а ш а н 
ш а қ ы р ы л д ы ң ,  қ а ш а н 
қайтасың? Қазіргі өмірің тура-
лы айтып өтсең.

–  2 0 1 8  ж ы л д ы ң  е к і н ш і 
л е г і м е н  2 5  қ а р а ш а д а  Н ұ р -
Сұлтандағы 6636 әскери бөлімге 
келдім. Алғашқы оқыту курсы-
нан өткеннен кейін мені 5573 
әскери бөлімге Отан алдындағы 
борышымды өтеуге жіберді. 

Ә с к е р г е  к е л г е н і м е  е ш 
өкінбеймін.  Ата-анам,  атам, 
бұрын әскерде болған доста-
рым да бұл қадамымды дұрыс 
деп қолдау білдірді. Менің ой-
ымша, әр ер жігіт туған күні 
мен жаңа жылды өмірінде бір 
рет әскерде қарсы алуы тиіс. 
Алла қаласа,  қараша айында 
үйге қайтамыз. 

–  Ә с к е р д е н  к е й і н  қ а н д а й 
қ ы з м е т к е  б а р у  ж а ғ ы н 
ойландың ба?

– Бала күнімде екі арманым 
болды: біріншісі – өз атына 
лайықты, елі мақтан тұтатын, 
тұрғындарды кез келген қауіп-
қатерден қорғайтын полиция 
қызметкері болу. Екінші арманым 
– киноға түсіп, танымал актер 
болу. Дегенмен, қазір екінші ар-
маныма қол жеткізсем деп алдыма 
мақсат қойып жүрмін. Сондықтан 
әскерден кейін Алматыда театр 
саласына оқуға түссем деймін. 

–  К е ш е г і  с у р е т т е н  к е й і н 
«жұлдызға» айналып үлгердің. 
Е н д і  с е н і  к и н о ғ а  т ү с у г е 

шақырып жатса, келісесің бе?
– Әрине, қуана келісемін.
– Ендеше, сол арманыңа же-

туге тілектеспін. Әрдайым осы-
лай елдің алғысына бөленіп 
жүре бер!  

Сұхбаттасқан
 Ескендір ТАСБОЛАТ

Қазіргі заман жастарының 
көбі «танымал болсам», «елдің 
көз алдында жүрсем» деп ар-
мандайтыны секілді бүгінгі 
менің сұхбаттасым да бала 
кезінен киноға түсіп, әйгілі ак-
тер болуды қалаған. Дегенмен, 
оның маңдайына киноға түсіп 
емес, кездейсоқ түсірілген 
бір ғана суреттің арқасында 
елдің бәрі сүйсіне қарайтын 
«жұлдызға» айналуды жазып-
ты. 



№ 93 (3970), четверг, 19.12.20136 е-mail: nastraje@mail.ru№47 (4501), сейсенбі, 25.06.2019 е-mail: sakshy@mediaovd.kz

Дүниежүзінің қай елінде де по-
лиция қаталдықтың, тәртіптің, 
с у ы қ т ы қ т ы ң  с и м в о л ы  е к е н і 
өтірік емес. АҚШ-та бағынбаған 
тұрғынды полиция атып тастай-
ды. Қасиетті Меккенің өзінде 
жұртқа кедергі жасаған пендені 
намаз оқып тұрса да желке-
леп отырып, сыртқа итерген 
құқық қорғау қызметкерлерін 
талай көрдік.  Қазір әлем со-
лай. Адамына қарай қоғамы, 
қоғамына қарай полициясы. 
Адамдардың қарым-қатынасы 
суыған. Бір-бірін кешірмейтін, 
реті келсе отқа итеріп жібергісі 
келетін пенде көп. 

Т а л а й  е л д і  а р а л а п ,  т а -
л а й  қ а л а н ы ң  м ә д е н и е т і м е н 
таныстық. Кейбір орталарда 
адамның қадірі иттен төмен. Итін 
иіскеп, күшігін жалап жүрген 
жанды сәт сайын кезіктіресің. 
А л  қ ұ л а п  ж а т қ а н  а д а м ғ а 
қайырылып келіп,  қайырым 
к ө р с е т і п  ж ү р г е н д е р  о н н ы ң 
бірі ғана. Адамдар қайырымды, 
мейірімді  кезде патшаларда 
оққағар болмаған. Хазіреті Омар 
xалифа кезінде қатты шарша-
са, көшенің шетіне жантайып 
мызғып алатын. Римнен немесе 
парсы патшалығынан келген 
кейбір жолаушылар қаланың 
қ а у і с і з д і г і  м е н  x а л и ф а н ы ң 
қарапайымдылығына қайран 
қалатын. Жүректер қатайып, 
адамдар суыған сайын, патша-
лар да оқшауланып, погондылар 
да парықсыздана берді. Себебі, 
қылмыстың да түрі көбейді.

Тіпті жасарып, күрделеніп ба-
рады. Үлкендердің өзін қамайтын 
атақты түрмесі жоқ қазақ дала-

сында бүгінде жасөспірімдерді 
жазалайтын қаншама мекеме 
бар.

Атам атын естімеген терро-
рист, педофил, некрофил секілді 
қаншама зұлым сипаттар пайда 
болды. Бір тәуліктің өзінде ажал-
дысы бар, қыршыны бар елімізде 
400-500 адамның өмірі қиылады 
е к е н .  О с ы н ш а  д ү р б е л е ң н і ң 
арасында болатын, көз көріп, 
құлақ естімеген талай бәлеге 
куәгер боп жүрген пенденің 
псиxикасына салмақ түспесін 
бе? Біреумен бір күн ұрсысып 
қалсаң, бір апта өзіңе келе алмай 
жүресің. Ал күнделікті айғай-
шу мен алдау-арбаудың бел ор-
тасында жүрген полициядан 
қандай жылы жүз, ыстық ықылас 
іздейсің? 

Қ а й с ы б і р  ж ы л ы  М ы с ы р д а 
б о л ғ а н  е д і м .  Ж е р г і л і к т і 
тұрғындармен тілдескен кезімде: 
«Полициялар намаз оқи ма? 
Бәрі арабша біледі екен ғой», 
– деп сұрағаным бар. Сонда 
жауап беруші: «Құдай туралы 
айтқанда, үндемесе қуаныңыз. 
Әйтпесе,  кейбір полициялар 
«Құдай қайда, кәні көрсетші» 
деп, аспанға қарап түкіреді» де-
ген болатын. Мен таңғалғаннан 
не дерімді білмей қалғам. Әрине, 
бәрі емес. Бірақ, ұзақ уақыт 
елде тыныштық болмай, ауы-
са берген билік пен қауымның 
арасындағы қақтығыстар сондай 
тасжүректілікке, имансыздыққа, 
а қ ы р ы н д а  А л л а ғ а  б а ғ ы т т а п 
түкіретін жағдайға жеткізетінін 
түсіндім. 

Б і з д і ң  д е  к е й б і р  д ұ ш п а н -
дарымыздың арманы құқық 

қорғаушылар мен құқы қорғалу 
керек xалықтың арасына осын-
д а й  д ұ ш п а н д ы қ  с а л у  е к е н і 
анық. Әзірше, әрине, гүл бер-
ген бүлдіршін мен жымиған 
с а қ ш ы н ы ң  с ә т т і  с у р е т і н 
талқылап, жүздескендерін жүз 
күн әңгіме қылармыз. Бірақ, 
елде тыныштық сақталмаса, 
қоздырғыш күштердің әрекеті 
тоқтамаса, бәрі де бекер. 

І ш т е г і  д е ,  с ы р т т а ғ ы  д а 
дұшпандардың ең үлкен арма-
ны – қаталдық пен суықтықтың 
бейнесі  болған полиция мен 
нәзіктік пен қорғансыздықтың 
с и м в о л ы  б о л ғ а н  а н а л а р д ы 
алаңдағы бір нүктеде тоғыстыру. 
Әйелдің бақырып-шақырған 
шарасыз күйі мен полицияның 
ардың-күрдің еткен әрекетін 
бір кадрда бейнелеу. Себебі, 
ол көріністі ешкім түсіне де, 
қабылдай да алмайды. Қарсылық 
пен қамығу, жан торығу мен 
жауығу содан басталады. Қандай 
қулықпен, қандай себеппен бол-
са да, осы күйге жеткізгісі келеді. 
Себебі,  ананың жылағанына 
ешкім шыдамайды. Ал ол алаңда 
жыласа, «қатігез» полицияның 
құрсауында жыласа, аспаннан 
күткен xаусты жерден күте бер. 

Еркегі  мықты елдің анасы 
алаңда жылаушы ма еді? Біз 
туыстық құндылықтан алыс 
жүрген Еуропа жұрты емеспіз 
ғой. 

Жылаған ананың әкесі қайда? 
Қамқор жары, арқасүйер баласы 
қайда? Мұңын тыңдап, мауқын 
басатын, сырын ұғып, уайымын 
кетіретін ағасы қайда, бауыры 
қайда? 

Олар болмаса, жарайды, өкімет 
өлтірмес.  Бір қажетін ашар, 
баспанасын ба, басқасын ба, та-
уып берер.

Бірақ, жетім көңіл, жыртық 
жүрек жамалар ма? Жетім бала, 
жесір әйел тағдыры тұғырын 
табар ма? Алаңда жылап жүріп, 
салдарын шештік, себебін біреу 
табар ма?

А л л а  е л і м і з д і  а з ғ ы н д а п , 
абыржығаннан сақтаса екен!

Аналары жылап,  балалары 
бақыт таппағаннан сақтаса екен!

Қауымды қайырымсыздықтан, 
билікті әділетсіздіктен сақтаса 
ек ен!

Қ а й м а н а  қ а з а қ 
т ұ р а қ т ы л ы қ қ а  қ ы з м е т  е т і п , 
полиция тыныштығымыз бен 
қауіпсіздігімізге кепіл болса 
екен!

Ел аман, жұрт тыныш болсын, 
ағайын!

QOǴ AM já ne ZAŃ 

KÓKEIKESTІ

Ж е м қ о р ,  т ұ р п а й ы ,  с ә у л е с і з  п о л и ц е й л е р  б і з д і ң  е л д е 
ғ а н а  б а р д а й  ғ ы п  ж а з ы л ғ а н  п о с т т а р д ы  о қ ы п  т ұ р а м ы н . 
М е н і ң ш е  ә д і л  п і к і р  о р т а  т ұ с т а . 

Ортаға от салу опа бермейді

ӘЛЕУМЕТТІК ЖЕЛІДЕН

БОЯМАСЫЗ ӨМІР

Ө м і р  б о л ғ а с ы н  а д а м н ы ң  б а с ы н д а  т ү р л і  ж а ғ д а й л а р 
о р ы н  а л ы п  т ұ р а д ы .  Б і р  қ ұ н д ы  з а т ы м ы з  қ о л д ы  б о л с а , 
қ а н д а й д а  б о л с ы н  қ а у і п  т ө н г е н д е ,  ж е к е  б а с ы м ы з д ы ң 
қ ұ қ ы ғ ы  б ұ з ы л с а ,  к ө м е к к е  ж ү г і н е т і н  а д а м д а р ы м ы з д ы ң 
б і р і ,  ә р и н е ,  т ә р т і п  с а қ ш ы л а р ы ,  я ғ н и  п о л и ц и я 
қ ы з м е т к е р л е р і . 

Олар біздің қауіпсіздігіміз үшін, бейбіт елде тыныштықта өмір 
сүруіміз үшін күні-түні аянбай қызмет етеді. Полиция деп қоғамдық 
тәртіпті сақтап, халық пен мемлекеттің қауіпсіздігін қамтамасыз ететін 
әскерилендірілген жасақтың жиынтығын айтамыз. XVI-XVII ғасырларда 
Еуропа елдерінде қоғамдық тәртіпті сақтау органдарына «полиция» 
атауы берілген. Ол көне грек тілінің «полис», яғни «қала» деген сөзінен 
шыққан. Римдіктерде «полития» сөзі «қоғам заты» деген мағына береді. 
Бертін келе «полития» сөзі «полиция» болып өзгерген. 

Полиция дегенде көз алдымызға көк түсті форма киген, тәртіпке 
бағынған адам бейнесі бірден елестейді. Өкінішке қарай, қоғамда 
көбіне оларды жазалаушылар ретінде қабылдап жатады, полицейлердің 

бейнесі осылай теріс қалыптасып қалған. Дегенмен, олардың барлығы 
бірдей қатал емес. Керісінше , өте мейірімді де жанашыр, өз елінің нағыз 
патриоттары, адамдарға төнген қауіпті ауыздықтауда жанын қиятын, 
қарапайым адамдарға әрдайым көмек қолын созуға дайын тұратын 
сақшылар өте көп. Әр күн сайын олар мемлекетіміздің тыныштығын 
қадағалап, әртүрлі қылмыстың алдын алады, тіпті керек болса өз 
өмірлерін қиюға да дайын. 

Елдің тыныштығы мен қоғам қауіпсіздігін сақтауда аянбай еңбек 
етіп жүрген жауапты мамандық иелерінің жұмысы оңай емес. Тәртіп 
сақшыларының жұмысы уақыт кестесіне бағынбайды. Кез келген сәтте 
оқыс оқиғалар болуы мүмкін. Мұның барлығына төзу өте қиын. Себебі, 
полицейлер де адам баласы екенін ұмытпауымыз керек. Оларда да жүрек 
бар екендігін естен шығармаған абзал. Олар алда не күтіп тұрғанын 
білмейді. Сол себепті полиция қызметкерлері дене дайындығымен қатар 
психологиялық дайындықта жүруі қажет.

23 маусым – Қазақстан полициясы күні. Осынау мереке жыл сайын 
дәстүрлі түрде аталып келеді. Жоғарғы кеңестің шешімімен тәуелсіз 
қазақ елінде алғаш рет 1992 жылы ішкі істер органдары туралы заң 
қабылданса, 2007 жылдан бері полицейлер күні тұрақты тойланып келеді. 
Ал ел көлемінде қазіргі таңда 100 мыңнан астам адам осы салада еңбек 
етеді. Тәулік бойы қоғамдық тәртіптің тыныш өтуіне жауапты сақшылар 
демалыс күндері мемлекеттік қызметшілермен бірігіп, кең көлемде 
мерекелерін тойлайды. Бұл күн – бейбіт күнде қазақстандықтардың 
тыныштығы мен қауіпсіздігі үшін сауысқандай сақ, қырандай қырағылық 
танытып, өз өмірлерін құрбан еткендерге құрмет көрсету күні десек 
те болатындай. Ел тыныштығын күні-түні күзетіп, қоғамдағы тәртіпті 
қадағалайды. Оларға артылатын міндет өте жауапты әрі қиын. Ең 
басты міндеті – адам өмірі, ел қауіпсіздігі. Ел үшін аянбай қызмет етуде 
полицейлердің еңбегі ерен. 

Заманның дамуы сәт сайын өзгергені секілді, қулығына құрық бойла-
майтын қылмыскерлердің де айласы азаймай келеді. Түбі терең тұңғиық, 
жасырын қылмыстарды ашу мен алдын алу – полицейлердің басты 
борышы. Сондықтан да мемлекеттің ішкі тәртібін тәулік бойы күзететін 
сақшыларға осындай бейбіт елде, тыныштықта өмір сүріп жатқанымыз 
үшін мың алғыс!

Гүлжан УӘЛИЕВА, 
Л.Н. Гумилев атындағы Еуразия ұлттық

университетінің студенті

Сақшылар – 
тыныштық тірегі

Кенет, арғы жақтан: «Ата-ана, бауырларың бар емес 
пе, неткен тасжүрек едіңдер!», – деп айғайлаған ащы 
дауыс естілді. Сол сәтте ауылда мұның амандығын тілеп 
отырған әке-шешесі есіне түсті де, тамағына ащы жас келіп 
тіреліп қалды. Жан-жақта бір-бірімен арпалысып жатқан 
қарапайым халық пен тәртіп сақшылары. Әрқайсының 
өз мақсаттары бар. Ал мұның бар ойлағаны ісіне деген 
адалдығы мен ар-ожданының алдындағы қызметі ғана. 

Берілген тапсырманы қалтқысыз орындауды өз міндеті 
санап келе жатқанына осымен алтыншы жыл. Сол жылдар 
бойы қара халықты қауіптен қорғағаны болмаса, бір рет 
те залал келтіріп көрмеген. Ал қазір өзінің осы жағдайына 
іштей күйініп, ызадан булығып барады.

Бұл Асқар еді. Бала күнгі арманы есейе келе мақсатқа 
айналған. Бүгінде бас қалада тәртіп сақшысы болып қызмет 
етеді. Кез келген істің қызығымен қатар қиындығы да бірге 

жүрерін ол бертін келе түсінген. Әйтсе де, бейбіт елдің 
тыныштығын күзету бұлар үшін нағыз бақыттың өзі іспеттес 
еді. Алайда, айрандай ұйып отырған халықтың бір-ақ күнде 
тынышы бұзылар деген ой мұның үш ұйықтаса түсіне 
кірмеген. 

Бір-бірін айыпты санап, қарсыласқан тараптарда минут 
санап адам саны көбейіп жатыр. Қолдарындағы әскери 
қалқаны мен басына киген шлемі бұларды одан әрі суық етіп 
көрсетеді. Өз халқы мен жақындарына залым болып көрініп, 
дәл солай әрекет еткен қандай қиын еді десеңші... Қызметтің 
ең үлкен қаталдығы да осы болса керек. Қалайда оны орын-
дау – міндет. Бірақ, мұны түсінуге тырысып жатқан бірі 
жоқ.

Халықтың бұл жолғы талабы өзгеше. Бірі билікке на-
разы, жүйеге қарсы. Бірі келіп әділдік сұрайды. Енді бірі 
тұрмыстық жағдайларына риза емес. Кейбірі, тіпті, нақты 
не талап етерін білмейді. Тек барлығына ортақ бір нәрсе 
бар. Қып-қызыл ашу. Жетіспей тұрғаны – бірлік пен өзара 
диалог. Өкініштісі сол, түсіністік пен тыңдау екі тараптан да 
көрінген жоқ. «Ашу – дұшпан, ақыл – дос» дейтін елдің ба-
сым бөлігі бұл жолы досын дұшпанына жеңдірген сыңайлы.

Осы ойлардың жетегінде іштегі сан сауалға жауап іздеп 
тұрған Асқар көз алдындағы өзіне гүл ұсынып тұрған 
бүлдіршіннің мұнда қалай келіп қалғанын да байқамай 
қалды. Дәл қазір осы арадағы көңілінде титтей де кірбің 
жоқ, ешкімді бас салып алалауға кіріспеген жан сол ғана. 
Алабұртқан көңілі әп сәтте-ақ жайына келген Асқар 
күлімдеген күйі періште ұсынған кішкентай ғана гүлді 
қолына алды...

Иә, бұл бейнеленген сәт сол алай-дүлей оқиғада орын алған 
ең әдемі көрініс болатын. Бұл қысқа ғана бейне әлеуметтік 
желілерде өте жылдам тарады. Себебі, жанды жылытар 
мейірімге толы. Бар әдемілігі де сонда болса керек.

Қандай жағдай болмасын, адамның бойындағы мейірім 
ғана әлемді құтқаруға қауқарлы. Тыныш өмірді сақтау 
үшін қарапайым халық, не ел қорыған сақшы болсын, 
жұдырықтай жүректегі мейірім мен махаббатын жоғалтпаса 
екен. Сонда ғана бар ғаламда бейбітшілік орнайды деп 
сенеміз.

Айжан ӘБЖАНҚЫЗЫ, 
Л.Н. Гумилев атындағы Еуразия ұлттық

университетінің студенті

Бейбіт өмір мейірімнен тұрады
М ұ н ы ң  б і р  о р н ы н а н  т а п ж ы л м а й  т ұ р ғ а н ы н а 

е н д і г і  8  с а ғ а т т а н  а с т ы .  А й н а л а д а ғ ы  а д а м н ы ң 
б ә р і  а л а  к ө з і м е н  қ а р а й д ы .  С ә л  ж а л т  б е р с е 
б о л д ы ,  б ұ л а р д ы  ж ұ л ы п  ж е у г е  д а й ы н .  С о н д а  д а 
ү н с і з  ғ а н а  ш ы д а п  т ұ р а  б е р д і . 

Мұхамеджан ТАЗАБЕК

Спорттық шара Жетісай қаласы 
Сырдария университетінің спорт 
залында жоғары деңгейде өтті. 
Аталмыш кең көлемді іс-шараға 
Т ү р к і с т а н  о б л ы с ы  П о л и ц и я 
департаментінің бастығы, поли-
ция генерал-майоры Қ. Дәлбеков, 
аудан әкімі, марқұмның жұбайы 
мен ұл-қыздары, облыс бойынша 
жинақталған командалар  қатысты. 

Саламатты өмір салтын на-
сихаттайтын шараға Жетісай, 
Сарыағаш, Мақтаарал, Түлкібас 
аудандарының полицейлері , 
Жетісай аудандық сотының, 
Ұлттық қауіпсіздік комитетінің, 
аудандық прокуратураның, білім 
бөлімі құрамалары және аудан 
студенттерінен құралған коман-
далар бақ сынасты. 

Екі күнге созылған жарыстың 
1 - ш і  к ү н і н д е  ө т к е н  ф у т б о л 
бәсекесіне 6 команда қатысып, 
нәтижесінде І орынға Жетісай 
ауданы Асық ата кентінің поли-
ция бөлімшесінің сақшылары, ІІ 
орынға Мақтаарал ауданы ПБ-
нен келген команда, ІІІ орынға 
Жетісай аудандық сотының ко-
мандасы ие болды. 

Одан әрі спорттық іс-шара во-
лейбол бойынша жалғасын тап-
ты. Барлығы 9 команда сайысқа 
түскен ойындар тартысты да 
қызықты өтті .  Көрермендер 
қолдау білдіріп, спортшылардың 
шабытты ойынымен қыза түскен 
жарыста 3 команда ақтық сынға 
шықты. 

Қ а у і п т і  қ ы з м е т  п е н 
жауапкершілігі мол салада жүрген 
тәртіп сақшылары өздерінің 
спортқа деген құлшыныстарын 

көрсетіп, нәтижесінде арнайы 
әзірленген кубок пен І орынды 
Жетісай ауданы ПБ-нің команда-
сы, ІІ орынды Түркістан облысы 
Полиция департаментінен келген 
команда, ал ІІІ орынды Сырдария 
университетінің студенттері 
ұтып алды. 

Барлық жеңімпаздарға ар-
найы кубоктар мен грамоталар 
т а б ы с т а л д ы .   С а й ы с т а  б а қ 
с ы н а с қ а н  к о м а н д а л а р д ы ң 
і ш і н е н  ү з д і к  ш ы қ қ а н 
ойыншыларға арнайы алғыс 
хаттар үлестірілді.  

Түркістан облысының 
ПД баспасөз қызметі

SPORT

Көлік полицейі – Еуразия 
чемпионы

ЖЕКПЕ-ЖЕК 

Кубоктың титулды белбеуі 
үшін бақ сынасуға Өзбекстан, 
Моңғолия, Қырғызстан сынды 
елдердің майталмандары келіп, 
бақ сынасты. «Айбын» спорт клу-
бында өткен бұл додаға Қазақстан 
атынан ІІМ Көліктегі Полиция 
департаментінің Кинологиялық 
қызмет орталығының кіші ин-
с п е к т о р ы  А й д о с  А б д о л ұ л ы 
қатысып, «Еуразия чемпионы» 
атанды. Чемпионымызға 100 000 
теңге ақшалай сыйлық пен титул-
ды белбеу табыс етілді.

Е с к е  с а л а  к е т е й і к ,  А й д о с 
Абдолұлы осы жылдың 8-14 ма-
мыр күндері Алматы қаласында 
ерлер мен әйелдер арасында 
спорттық және жауынгерлік 
самбодан өткен республикалық 
ж а р ы с т а  ө н е р  к ө р с е т і п , 
2 - о р ы н  а л ғ а н  б о л а т ы н . 
Айдосты Көліктегі  Полиция 
департаменті  Кинологиялық 
қ ы з м е т  о р т а л ы ғ ы н ы ң  к і ш і 
инспекторы ғана емес, көлік 
полициясының тарланбозы деп 
де танимыз. 

О л  1 9 9 4  ж ы л ы  А л м а т ы 
облысының Үшарал қаласында 
дүниеге келген. «Спорт және 
м е н і ң  қ ы з м е т і м  –  ү л к е н 
б а й л а н ы с т а ғ ы  ө м і р і м » ,  – 
д е й д і  а у д а н д ы қ ,  о б л ы с т ы қ , 
р е с п у б л и к а л ы қ  д е ң г е й д е г і 
жарыстардың бірнеше дүркін 
чемпионы. 

Айдос бұған дейін 2017 жылы 
ж е к п е - ж е к т е н  Қ а з а қ с т а н 
Республикасы чемпионатының 
күміс жүлдегері,  2018 жылы 
Қарағанды қаласында өткен 
жауынгерлік самбодан Қазақстан 
Республикасы чемпионатының 
және 2018 жылы Щучинскіде 
өткен қоян-қолтық ұрыстан ІІМ 
чемпионатының жеңімпазы. 

Жауынгерлік самбодан және 
аралас жекпе-жектен спорт шебері 
атанған балуан 2015-2017 жылдары 
Астана стансасындағы Желілік 
полиция басқармасының тылдық 
қамтамасыз ету тобында қызмет 
атқарса, 2017-2019 жылдары Нұр-
Сұлтан қаласы әуежайындағы 
Желілік полиция бөлімінде кіші же-
дел уәкілі қызметінде болған. Бүгінде 
кинология саласының білікті, беделі 
асқақ, батыл қызметкері. 

А л м а т ы д а  ө т к е н  с а м б о 
турнирінен кейін сенім білдіріп, 
тілекші болған біз Айдосқа алдағы 
белестеріне де сәттілік тілеп, зор 
үміт артамыз. 

Көліктегі ПД баспасөз қызметі

Жуырда Шығыс Қазақстан облысы, Зайсан қаласында 
Шығыс өңірінің төл тумасы, ел қорғаны Баймұрат 
батырдың рухына тағзым етіліп, еске алу мақсатына 
арналған ұлттық спорт өнері – жекпе-жектен ерлер ара-
сында Еуразия кубогы үшін дүбірлі дода өтті.

Сақшылар сыны
Жетісай қаласында Қазақстан полициясы күніне орай 

және полиция полковнигі Әбдіғаппар Серікбаевты еске алуға 
арналған волейболдан және шағын футболдан ерлер арасын-
да спорттық жарыс ұйымдастырылды. 

ІІМ-нің Байқоңыр қаласындағы 
Өкілдіг інің  спорт  алаңында 
Байқоңыр кешеніндегі құқық 
қорғау органдары қызметкерлері 
арасында шағын футболдан 
турнирдің жалауы желбіреді.

Т у р н и р г е  Б а й қ о ң ы р 
қаласындағы №13 Өрт сөндіру 
бөлімі, Байқоңыр қалалық соты, 
І ІМ-нің Мамандандырылған 
күзет қызметі басқармасы мен 
І І М - н і ң  Қ ы л м ы с т ы қ  а т қ а р у 
жүйесі комитетінің Байқоңыр 

қаласындағы бөлімшелері және 
ІІМ-нің Байқоңыр қаласындағы 
Өкілдігінің құрама командалары 
қатысты.

Турнирдің салтанатты ашы-
лу рәсімінде ІІМ-нің Байқоңыр 
қ а л а с ы н д а ғ ы  Ө к і л д і г і н і ң 
бастығы, полиция полковнигі 
Алтынбек Ахметов сөз сөйлеп, 
қатысушыларға сәттілік пен 
жарқын жеңіс тіледі. 

Турнир екі күнге созылып, 
қатысушылар өзара мықтыны 
анықтады. Нәтижесінде 1-орын-
д ы  Б а й қ о ң ы р  қ а л а с ы н д а ғ ы 
№13 Өрт сөндіру бөлімі иелен-
се, 2-ші және 3-ші орындарды 
ІІМ-нің Байқоңыр қаласындағы 

Өкілдігінің құрама командалары 
өзара  бөлісті. 

Турнирде «Үздік қақпашы» 
н о м и н а ц и я с ы н д а  К е з е к ш і 
бөлімнің полицей жүргізушісі, 
полиция аға сержанты Рамазан 
Нұрашов, «Үздік шабуылшы» 
н о м и н а ц и я с ы н д а  У а қ ы т ш а 
ұстау изоляторының полицей 
жүргізушісі, полиция аға сержан-
ты Руслан Бабиков және «Үздік 
ойыншы» ретінде Байқоңыр 
қаласы №13 Өрт сөндіру бөлімінің 
бөлімше командирі, азаматтық 
қ о р ғ а у  с е р ж а н т ы  Р а м а з а н 
Жақсыбай жеңімпаз атанды.

Қызылорда облысының 
ПД баспасөз қызметі

Сұрақ: Мен таяуда декреттік демалысқа шықтым. Осыған байла-
нысты жұмыс беруші менің зейнетақы қорындағы шотыма әрі қарай 
зейнетақы жарналарын төлей ме? Бұдан басқа, бала күтімімен үйде 
отырған әйелдерге бюджет есебінен субсидия бөлінетіндігін естідім. 
Осы рас па? 

Жауап: «Субсидия» деген сөз мемлекет тарапынан ақшалай 
көмек көрсетіледі дегенді білдіреді. Бұл жерде әңгіме «Мемлекеттік 
әлеуметтік сақтандыру қорынан бала бір жасқа толғанға дейін оның 
күтіміне байланысты табысынан айырылған жағдайда төленетін 
әлеуметтiк төлемдерді алушыларға міндетті зейнетақы жарналарын 
субсидиялау қағидаларымен» бекітілген және бала күтімімен үйде 
отырған аналарға қолдау көрсету үшін енгізілген.

Міндетті зейнетақы жарналары (МЗЖ) бюджет есебінен субси-
дияланады және әлеуметтік төлемдерді алушылардың пайдасына 
Қорға ай сайын төленеді. Яғни, бала бір жасқа толғанға дейін жеке 
зейнетақы шотына бюджет және Мемлекеттік әлеуметтік сақтандыру 
қоры есебінен «Азаматтарға арналған үкімет» Мемлекеттік корпора-
циясы арқылы ай сайын зейнетақы жарналары аударылады. 

Мемлекеттік субсидия үшін құжат жинап, табалдырық тоздырып, 
өтініш берудің керегі жоқ. Ол бала бір жасқа толғанға дейін оның 
күтіміне байланысты жәрдемақыны төлеу барысында есептеліп, 
зейнетақы шотына автоматты түрде аударылады. 

Сұрақ: Бала күтіміне байланысты декреттік демалыстағы әйелдер 
үшін бөлінетін бюджеттік субсидияны ескере отырып, ай сайын 
аударылатын зейнетақы жарнасының мөлшерін қалай есептеуге 
болады?

Жауап: Қазақстан Республикасының міндетті әлеуметтік сақтандыру 
туралы заңнамасына сәйкес міндетті зейнетақы жарналарының 
(МЗЖ) жиынтық мөлшері әлеуметтік аударымдарды есептеу нысаны 
ретінде есепке алынған табыстың 10 пайызын құрайды. Бұл ретте, 
әрине, бюджеттік субсидия мен бала бір жасқа толғанға дейін күтіміне 
байланысты әлеуметтік төлемдерден ұсталатын МЗЖ ескеріледі. 
Мысалы, жалақы табыс ретінде қаралуы мүмкін. Бірақ, оның көлеміне 
қатысты шектеу бар. 2019 жылдан бастап әлеуметтік аударымдарды 
есептеу көзі ретінде алынатын ай сайынғы табыстың мөлшері ең 
төменгі жалақының 7 еселенген мөлшерінен аспауы тиіс (42500*7= 
297 500 теңге).

Зейнетақы шотына аударылатын ай сайынғы бюджеттік 
субсидияның мөлшері – әлеуметтік аударымдарды есептеу нысаны 
ретінде алынған орташа айлық табыстан есептелетін МЗЖ мен бала 
күтіміне байланысты Мемлекеттік әлеуметтік сақтандыру қорынан 
(Қор) берілетін әлеуметтік төлемдерден ұсталатын МЗЖ арасындағы 
айырма сомасы ретінде белгіленеді. Осылайша, әлеуметтік аударым-
дарды есептеу нысаны ретінде алынған орташа айлық табыстың 10 
пайызының 4 пайызы бала күтіміне байланысты Қордан берілетін 
әлеуметтік төлемдердің есебінен, ал 6 пайызы бюджет есебінен 
төленеді. 

Мысалы, әлеуметтік аударымдарды есептеу нысаны ретінде алынған 
орташа айлық табыс, яғни жалақы 100 000 теңге делік. Бұл жағдайда, 
Қордан бала бір жасқа толғанға дейінгі күтіміне байланысты табысы-
нан айырылған жағдайда төленетін ай сайынғы әлеуметтік төлемнің 
мөлшері – 40 000 теңге (орташа айлық табыстың 40 пайызы) болады. 
Сәйкесінше әлеуметтік төлемдер есебінен аударылатын МЗЖ – 4 000 
теңге.  

Субсидияның есептелген мөлшері (СУБ – міндетті зейнетақы 
жарналарының ай сайынғы бюджеттік субсидия мөлшері): 

СУБ= (100 000 * 10%) — (40 000 *10%) = 6 000 теңге.
Осы есептеулерге сәйкес ай сайынғы міндетті зейнетақы 

жарналарының мөлшері 10 000 теңге болады. Демек, аналардың 
зейнетақы шотына республикалық бюджеттен жылына 72 000 теңге 
аударылады. 

Осылайша, декретке дейін жұмыс істеген және жүктілік бойынша 
демалысқа шыққан әйелдерге баласы бір жасқа толғанша зейнетақы 
шотына орташа ай сайынғы табыстың 10 пайызы түсіп отырады.   

Сұрақ: Менің еңбек өтілім өте аз. Жұмыс істеуге ұзақ уақыт 
мүмкіндігім болмады. Енді мен болашақта қандай зейнетақыға үміт 
арта аламын?

Жауап: 2018 жылдың 1 шілдесінен бастап базалық зейнетақы 
жаңа әдістеме бойынша тағайындалып жатыр. Оған дейін базалық 
зейнетақы барлық зейнеткерге бірдей мөлшерде төленіп келді. Енді 
оны тағайындарда зейнеткердің зейнетақы жүйесіне қатысу өтілі 
ескеріледі. Егер ол жоқ немесе 10 жылға дейін болса, онда базалық 
зейнетақы ең төменгі күнкөріс деңгейінің 54 пайызын құрайды. 
2019 жылы бұл сома – 16 037 теңгені құрайды. 10 жылдан асқан 
әрбір жыл үшін базалық зейнетақының көлемі ең төменгі күнкөріс 
деңгейінің 2 пайызына ұлғайтылып отырады. Ал 33 жыл және одан 
көп болса, онда базалық зейнетақы ең төменгі күнкөріс деңгейінің 
100 пайызына тең.

2019 жылы ең төменгі күнкөріс деңгейінің көлемі 29 698 теңге. 
Егер 1998 жылдың 1 қаңтарына дейін еңбек өтілі 6 айдан кем болмаса, 

онда ортақ зейнетақы да тағайындалады. Бұл ретте мемлекеттік бюд-
жеттен төленетін жасына байланысты ортақ зейнетақы төлемдерiнiң 
мөлшерi 1995 жылғы 1 қаңтардан бастап (күні бүгінге дейінгі аралық) 
жұмыстағы үзiлiстерге қарамастан, қатарынан кез келген үш жыл 
iшiндегi орташа айлық табыстың негізінде есептеледі. 

Әрине, жиынтық зейнетақының басым бөлігін жинақтаушы 
зейнетақы басуы керек. Егер қандай да бір себеппен міндетті 
зейнетақы жарналары төленбеген болса, оны ерікті зейнетақы жар-
налары (ЕЗЖ) есебінен де  толықтыруға болады. 

Жеке тұлға бұл жарналарды өз табысы есебінен үшінші бір 
тұлғаның атына да аудара алады. Бұл жағдайда үшінші тұлға да жеке 
басын куәландыратын құжатпен Қорға келуі тиіс. Қажет жағдайда са-
лымшы мен алушының орнына олар сенім білдірген тұлға да нотариат 
куәландырған сенімхат негізінде өтініш бере алады. 

Айта кетелік, кәмелетке толмаған тұлғалардың да ерiктi зейнетақы 
жарналары бойынша шот ашуға мүмкіндігі бар. Бұл ретте шартқа 
кәмелетке толмаған тұлғаның атынан оның заңды өкілі қол қояды. 

Заңды тұлғалар да өз кезегінде жеке тұлғалардың, мысалы өз 
қызметкерлерінің атына ерікті зейнетақы жарналарын аударуға 
құқылы. Олар әдетте мұны қол астындағы мамандарды еңбекке ын-
таландыру мақсатында жасайды. Заңды тұлғалар ұсынатын құжаттар 
топтамасы enpf.kz сайтында орналастырылған. 

Байқоңырдағы байрақты дода
Қазақстан полиция-

сы күніне орай Байқоңыр 
кешенінде шағын футболдан 
турнир өтті. 

ЕСКЕ АЛУ ТУРНИРІ

БЖЗҚ БАҒАНЫ

ШАҒЫН ФУТБОЛ



Алматы облысында жеткіншектерге жол жүру ережелері бойынша 
конкурстар ұйымдастырылды.

КВЕСТ-ТУР

1 0 0 - д е н  а с т а м  п о л и ц и я 
қызметкері мен олардың бала-
лары, ішкі істер органдарының 
ардагерлері жарыс жолына шықты. 
Велошерудің шымылдығын по-
лиция қызметкерлерінің  үш 
дөңгелекті велосипедтер мен 
өздігінен жүретін самокаттарды 
мінген жас бүлдіршіндері ашты. 
Оларды екі доңғалақты велоси-
педке отырған ересек балалар мен 
веломектептің тәрбиеленушілері 
қ о л д а д ы .  М ә р е  с ы з ы ғ ы н д а 
бүлдіршіндерді Әйелдер кеңесі 
дайындаған сыйлықтар күтіп 
тұрды.  

Ш а р а н ы ң  б а с т а л а р  с ә т і  д е 
келіп жетті. Велошерушілердің 
к ө ш і н  о б л ы с т ы қ  П о л и ц и я 
департаментінің бастығы, полиция 
полковнигі Марат Төлебаев баста-
ды. «Денешынықтыру – құқықтық 
тәртіп органдары қызметкерлерін 
к ә с і б и  д а я р л а у д ы ң  к е п і л і . 
Осындай жаппай іс-шара арқылы 
біз бойымызда күш біріктіру мен 
денешынықтыру дайындығын 
қалыптастырамыз», – деді ве-
домство басшысы жеке құрамды 
кәсіби мерекемен құттықтау 
сөзінде. 

Облыстық ПД бастығының 
о р ы н б а с а р л а р ы ,  п о л и ц и я 
басқармаларының бастықтары 
қос дөңгелекті көлікті тізгіндеді. 
Түрлі төтенше жағдайларда адам 
өміріне араша түскен, өздерінің 

жарқын істерімен ерекшелен-
ген ержүрек полицейлер жеке 
кезеңмен жүріп өтті. Олардың 
ізін погон таққан дарындылар – 
Полиция департаменті Мәдени 
орталығының қатысушылары 
жалғады.

Қызметтердің нәзік жанды бас-
шылары әріптестерімен бірге жеке 
кезеңмен арақашықтықты жүріп 
өтті.  Велошерулердің бағыты 
Партизан, Жамбыл, Бөкетов, 
Астана көшелері арқылы өтіп, 
жалпы ұзақтығы 3 шақырымды 
қ ұ р а д ы .  Т ә р т і п  с а қ ш ы л а р ы 
Қ а з а қ с т а н  К о н с т и т у ц и я с ы 
көшесінде орналасқан Полиция 
д е п а р т а м е н т і н і ң  ә к і м ш і л і к 
ғимараты алдындағы мәреге та-
бан тіреді. Мұнда велошеруге 
қатысушыларды қолдарында шар-
лар мен жалаушалары бар қаз-
қатар тізілген адамдар қатары мен 
үрмелі аспаптар оркестрі қарсы 

алды.  Патриоттық әндермен 
астасқан концерт іс-шараны 
ажарландыра түсіп, ерекше рух 
берді.  

«Мен осындай ауқымды іс-
шараға алғаш рет қатысып отыр-
м ы н .  Т у ғ а н  қ а л а  к ө ш е л е р і н 
а р а л а ғ а н  с ә т т е  т а ң д а ғ а н 
мамандығыма, өз еліме, көшеде 
қол бұлғап қарсы алған адамдарға 
деген мақтаныш сезімім арта 
түсті», – дейді Қанат Фазылов. 
Айта кететін болсақ, ол екі жыл 
бұрын Есіл ауданында жол-көлік 
оқиғасы кезінде әйел адамды ажал 
аузынан аман алып қалған. 

70 қызметкер және қызмет 
а р д а г е р л е р і н і ң  қ а т ы с у ы м е н 
в е л о ш е р у  ө т к і з г е н  М К Қ Б 
қ ы з м е т к е р л е р і  о б л ы с т ы қ 
а п п а р а т т ы ң  б а с т а м а с ы н 
қолдады. 

Солтүстік Қазақстан 
облысының ПД баспасөз қызметі

«Қауіпсіз жол» республикалық жедел алдын алу іс-шарасы барысында 
жазғы лагерьде демалушы балаларға жол қозғалысы бойынша қызықты 
конкурстар ұйымдастырылды. Жол қозғалысының жас инспекторлары 
өткізген байқау демалушылардың көңілінен шығып, белсенділік танытқан 
балалардың барлығына естелік сыйлықтар табыс етілді.

«Республикалық іс-шара аясында мәні зор бастаманы қолға алдық. Жол 
жүру ережесін балалар мүлтіксіз сақтауы қажет. Өскелең ұрпақ жол 
қозғалысында ешқандай қателік кешірілмейтінін сезінуі тиіс. Өйткені, 
қателік соңы қайғылы жағдайға душар ететіні анық. Полиция көмекшілері 
– жас инспекторларға ризашылығымызды білдіреміз», – деді Алматы об-
лысы ПД өкілі Айжан Әліпбайқызы.

Облыстық полицейлердің ақпаратына сәйкес, жол қозғалысындағы 
балалар жарақатының алдын алу және оны болдырмау бойынша жүйелі 
жұмыс тұрақты түрде жүргізіледі. Биыл облыс көлемінде 220 жол-көлік 
оқиғасында жасөспірім балалар зардап шеккен. Соның нәтижесінде 10 
бала қайтыс болып, 220-дан астамы әртүрлі дене жарақатын алған.

«Жол жүру ережелерін үйретіп, оларды түрлі викториналар мен ойындар 
арқылы есте сақтауға, өмірде орынды қолдануға бағытталған іс-шаралар 
жазғы лагерь маусымының соңына дейін жалғасады», – деп атап өтті 
облыстық полиция өкілі.

Алматы облысының ПД баспасөз қызметі

«Рухани жаңғыру» квест-туры 
– түрлі бағытта ұйымдастырылып 
жатқан қызықты жобалардың 
бірі. Бұл іс-шара археология және 
этнология саласындағы біліміңді 
шыңдап, сондай-ақ, өзіңе бей-
таныс жаңа қырларды ашуға, 
кәсіптік біліктілігіңді одан әрі 
арттыруға мүмкіндік береді. 

Шараға 10 команда белсенді 
түрде қатысты. Командалар ара-
сында Ішкі істер министрлігінің 
Шырақбек Қабылбаев атындағы 
Қ о с т а н а й  А к а д е м и я с ы н ы ң 
« Қ а б ы л б а е в  ұ р п а қ т а р ы »  к о -
мандасы да қатысты.  Команда 
4  қ а т ы с у ш ы д а н  қ ұ р а л д ы . 
Академия қызметкерлері Тәрбие 

ж ұ м ы с ы  б ө л і м і н і ң  б а с т ы ғ ы , 
полиция майоры Р.  Аужанов 
және КжСОФ 3-курсының аға-
оқытушы әдіскері, полиция май-
оры Б. Әлпейісов, сондай-ақ, 
КОФ 3-курсының курсанттары 
қатарынан 2 курсант қатысты. 

«Рухани жаңғыру» квест-туры 
а я с ы н д а  Ы .  А л т ы н с а р и н н ы ң 
м е м о р и а л д ы қ  к е ш е н і н е , 
Қараменді ауданына, Амантоғай, 
Амангелді, Тасты ауылдарына 
барған қатысушылар өлке та-
рихын тереңнен танып білуге 
мүмкіндік алды. 

Квест-турдың негізгі мақсаты 
– ұлттық құндылықтарымызды 
дәріптеу, азаматтардың әлеуметтік 

жауапкершілік және патриоттық 
сезімдерін тәрбиелеу, жастарды 
сан ғасырдан бері келе жатқан 
тарихымызды, мәдениетімізді, 
т у ғ а н  ө л к е м і з д і ң  ұ л т т ы қ 
қ ұ н д ы л ы қ т а р ы н  д ә р і п т е у г е 
шақыру, сонымен қатар, жалын-
ды жастардың бос уақытын тиімді 
ұйымдастыру. 

Іс-шара қорытындысы бойынша 
қатысушы командаларға бағалы 
сыйлықтар мен дипломдар берілді. 
Ал Академия командасы - 1-орынды 
иеленіп, 100 000 теңге көлеміндегі 
сертификатты ұтып алды. 

О с ы  ұ й ы м д а с т ы р ы л ғ а н 
ауқымды іс-шараға қатысып, 
атсалысу Академия үшін үлкен 
мәртебе және аталмыш квест 
қатысушыларды ерекше әсерге 
бөледі. 

Қостанай Академиясының 
баспасөз қызметі

Жуырда тұңғыш рет Қостанай қаласында «Қостанай об-
лысы әкімдігінің жастар саясаты мәселелері жөніндегі 
басқармасы» ММ және «Саналы ұрпақ – 2050» ҚҚ Қостанай 
облысының киелі жерлері бойынша «Рухани жаңғыру» атты 
квест-тур өткізді. 

 Түркістан облысы аумағында кәмелет жасқа толмағандар арасындағы 
құқық бұзушылықтардың профилактикасы, балаларды қараусыз және 
панасыз қалдырмау, сондай-ақ, жаз мезгілінде балалардың демалысын 
ұйымдастырып, сауықтыру мақсатында маусым айының 17-23 күндері 
«Жазғы демалыс» іс-шарасы ұйымдастырылды.

Түркістан қаласы «Балауса» жазғы-сауықтыру лагерінде демалушы 200-
ге жуық жасөспірім спорттық жарысқа қатысып, өздерінің бос уақыттарын 
тиімді өткізді. Облыстық ПД-нің жарысты ұйымдастырудағы басты 
мақсаты да осы.

Ж а с ө с п і р і м д е р  а р а с ы н д а ғ ы  с п о р т т ы қ  ж а р ы с т а р  б і р н е ш е 
сайыстан тұрды. Атап айтар болсақ, футбол, волейбол, суда жүзу, эста-
фета, көркемөнерпаздық және баланың ми қозғалысын дамытып, ойлау 
қабілетін арттыратын, ішіндегі дүниесін қағаз бетіне түсіру арқылы өтетін 
сурет салу. Жарысқа қатысушы балалар болса, полицейлер ұйымдастырған 
жарыста өздерінің спортқа жақын екендіктерін көрсетіп, барлық 
сайыстарда белсенділік танытты. 

Сондай-ақ, ел мен жердің тыныштығын күзетіп, қоғамдық тәртіпті 
қадағалап жүретін, қылмыстарды болдырмау аясында қызмет етіп жүрген 
полицейлерді мерекелерімен құттықтап, өз алғыстарын білдірді. 

Іс-шаралар нәтижесінде жеңімпаз командаларға «Алғыс хаттар»  
ұсынылып, бағалы сыйлықтар табысталды.  

Жазғы демалыс дегенде, бәріміздің көз алдымызға күншуақта суға түсіп, 
асыр салып ойнап жүрген оқушылар елестейді. 9 ай мектеп қабырғасында 
білім алған оқушылардың осы 3 айлық жазғы демалысты асыға күтетіні 
белгілі. Ал ата-аналар болса, перзентінің демалысын жақсы өткізуі үшін 
түрлі жоспарлар құратыны айдан анық. Кейбіреуіміз ұл-қызымызды 
ауылға ата-әжесіне жіберсек, енді біреуіміз қосымша сабақтар мен 
үйірмелерге жаздыртамыз, ал келесілеріміз болса, жоғарыда айтылғандай 
жазғы лагерьлерге барғанын қолдап жатамыз. 

Негізінде кәмелет жасына толмағандар арасындағы қылмыстар көбіне 
осы демалыс кезінде орын алып жататын көрінеді. Кейбір қараусыз қалған, 
яғни ата-аналары күні-түні жұмыста болатын және жайсыз отбасылардың 
құқық бұзушылыққа бейім балалары түнгі мезгілде жүріп, заңға қайшы 
әрекеттер жасап жатады. 

Сол себепті Түркістан облысының полицейлері кәмелет жасына толмаған 
балаларды түнгі сағат 23:00-ден кейін сыртқа жалғыз шығармауды қатаң 
ескертеді. Өйткені, түрлі қылмыстар осы беймезгіл уақытта орын алады. 
Баланың жақсы жағына қарай өсіп-жетілуі барлығымызға ортақ іс екенін 
естен шығармайық. 

Түркістан облысының ПД баспасөз қызметі

Түркістан облысының жасөспірімдері полицейлерді 
мерекелерімен құттықтады.


